
ᓄᓇᕗᑦᒥ ᐆᒪᔪᕐᓂᒃ ᖃᐅᔨᓴᕈᑎᒃᓴᑦ ᑮᓇᐅᔭᖁᑎᖏᑦ 
ᑮᓇᐅᔭᖃᕐᑎᑕᐅᓂᕐᒧᑦ ᑐᑭᒧᐊᕈᑏ 

 
ᐱᒋᐊᕐᓂᖓ 
 
ᓈᓴᐅᑎᖓ 5.2.37 ᓄᓇᕗᒥ ᓄᓇᑖᕈᑎᓂ ᐊᖏᖃᑎᒌᒍᑎᓂ (ᓄᓇᑖᕈᑏᑦ) ᐃᒪᓐᓇ ᐅᖃᖅᓯᒪᖕᒪᑦ "ᑭᓐᖒᒪᒃᓯᕐᒪᑕ 
ᐊᑐᖅᑕᐅᔪᓐᓇᖅᑐᒥᒃ ᐊᐅᓚᓂᐅᔪᒥᒃ ᐅᒪᔪᓄᑦ ᒥᐊᓂᖅᓯᔾᔪᑎᒃᓴᒥᒃ, ᐊᒻᒪ ᐊᑐᖅᑕᐅᔪᓐᓇᑦᑎᐊᕐᓗᓂ, ᐊᐅᓚᓂᐅᔪᖅ 
ᒥᐊᓂᖅᓯᓂᕐᒧᑦ ᐊᑑᑎᖃᑦᑎᐊᕆᐊᖃᖅᑐᖅ, ᑐᑭᒧᐊᒃᑎᑕᐅᓗᓂ ᖃᐅᔨᓴᐃᓂᒃᑯᑦ ᐱᓕᕆᐊᖃᕐᓂᕐᒥᒃ". 
 
ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᓄᑦ ᑮᓇᐅᔭᖁᑎᒋᔭᐅᔪᑦ (ᑮᓇᐅᔭᖃᒃᑲᐃᒍᑏᑦ) ᓴᖅᑭᑕᐅᓚᐅᖅᓯᒪᔪᑦ ᓄᓇᕗᑦᒥ 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ (ᐆᒪᔪᓕᕆᔨᕐᔪᐊᑦ ᐅᕝᕙᓘᓐᓃᑦ ᑲᑎᒪᔩᑦ) ᑮᓇᐅᔭᖃᕐᑎᑦᑐᒋᑦ ᓄᓇᓕᖕᓂ 
ᐱᓕᕆᔭᐅᔪᓄᑦ ᐊᒻᒪ ᖃᐅᔨᓴᖅᑕᐅᔪᕗᑦ ᐱᓕᕆᐊᓂ ᓄᓇᕗᑦ ᐃᓗᐊᓂ, ᐱᓗᐊᖅᑐᒥᒃ ᐱᓕᕆᐊᑦ ᓯᕗᓕᖅᑎᖃᖅᑐᑦ 
ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓂᒃ.  ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᑦ ᑮᓇᐅᔭᖁᑎᒋᔭᑦ ᐊᑐᖅᑕᐅᓪᓗᑎᒃ 
ᑮᓇᐅᔭᖃᖅᑎᑦᑎᖃᑦᑕᖅᑐᑦ ᖃᐅᔨᓴᐃᔾᔪᑎᒃᓴᓄᑦ ᑎᓕᐅᖅᑕᐅᖁᓪᓗᒋᑦ ᐃᓄᐃᑦ ᐊᒻᒪᓗ ᓄᓇᓕᖕᓂ ᑎᒥᐅᔪᓄᑦ 
ᖃᐅᔨᓴᐃᖁᓪᓗᒋᑦ ᐊᒻᒪ ᓯᕗᓕᖅᑎᐅᖁᓪᓗᒋᑦ ᖃᐅᔨᓴᐃᓂᒃᑯᑦ ᐱᓕᕆᐊᖃᕐᓂᕐᒥᒃ ᑭᐅᓯᓯᒪᔪᓂᒃ ᓄᓇᓕᐅᔪᑦ 
ᑭᓐᖒᒪᖏᓐᓄᑦ ᐊᒻᒪᓗ ᐃᓱᒫᓗᒍᑎᖏᓐᓄᑦ ᐊᒃᑐᐊᓂᖃᖅᑐᓂᒃ ᒥᐊᓂᕆᔭᐅᓂᖏᓐᓄᑦ ᐅᒪᔪᑦ ᓄᓇᕗᑦ ᐃᓗᐊᓂ. 
 
ᖃᐅᔨᓴᐃᓂᖅᑕᖃᕆᐊᖃᖅᑐᖅ ᓯᕗᒧᐊᑦᑎᐊᖁᓪᓗᒋᑦ ᐅᒪᔪᐃᑦ ᐅᓄᕐᓂᖏᑦ ᐊᖑᓇᓱᒃᑕᐅᕙᒃᑐᑦ ᖃᐅᔨᒪᔭᐅᑦᑎᐊᕐᓗᑎᒃ 
ᓄᖑᑉᐸᓪᓕᐊᓂᖓᖏᒻᒪᑕ ᓄᓇᕗᒥᐅᑕᐅᔪᑦ ᐊᖑᓇᓱᐃᓐᓇᖃᑦᑕᕈᓐᓇᖁᓪᓗᒋᑦ ᐃᖃᓪᓕᐊᖃᑦᑕᐃᓐᓇᖃᑦᑕᖁᓪᓗᒋᓪᓗ 
ᐊᑐᕐᓗᒋᑦ ᐃᓅᓯᕆᔭᖏᑦ.  ᐆᒪᔪᓕᕆᔨᕐᔪᐊᒃᑯᑦ ᓯᕗᒃᑲᖅᑕᖅᑎᐅᖃᑦᑕᖅᓯᒪᕗᑦ ᐱᓕᕆᐊᖃᖅᑎᓪᓗᒋᑦ ᐊᒻᒪ 
ᐊᖏᖅᓯᒪᑦᑎᐊᖅᑐᑦ ᐅᒪᔪᐃᑦ ᖃᐅᔨᓴᖅᑕᐅᓂᖏᑎᒍᑦ ᑭᐅᖃᑦᑕᖁᓪᓗᒋᑦ ᑭᓐᖒᒪᔭᐅᔪᓄᑦ ᐊᒻᒪᓗ ᐃᓱᒫᓗᒍᑎᒋᔭᖏᓐᓄᑦ 
ᓄᓇᕗᒥᐅᑕᐅᔪᑦ. 
 
ᐊᕐᕌᒍᑕᒫᓐ ᑎᓯᐱᕆᐅᓕᕌᖓᑦ, ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᖃᑦᑕᖅᐳᑦ ᖃᑦᓯᓂᒃ ᑮᓇᐅᔭᓂᒃ ᐊᑐᐃᓐᓇᐅᔪᖃᕐᓂᐊᕐᒪᖔᑦ 
ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᓄᑦ ᑮᓇᐅᔭᖁᑎᖏᑎᒍᑦ.  ᐆᒪᔪᓕᕆᔨᕐᔪᐊᒃᑯᑦ ᐅᓄᖅᓯᒋᐊᖅᑎᑦᓯᔪᓐᓇᖅᑐᑦ 
ᑮᓇᐅᔭᖅᑐᕈᑎᒃᓴᖏᓐᓂᒃ ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᓂᒃ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ 
ᑐᒃᓯᕋᐅᑎᓕᐊᖑᔪᑦ ᐊᑐᓂ ᕿᒥᕐᕈᔭᐅᖃᑦᑕᕐᓗᑎᒃ. 
  
 
ᐱᖃᑕᐅᔪᓐᓇᕐᓂᖅ ᑮᓇᐅᔭᖃᖅᑎᑕᐅᓂᕐᒧᑦ 
 
ᑎᒥᐅᔪᑦ ᐊᒻᒪᓗ ᑭᓇᒃᑯᑐᐃᓐᓇᐃᑦ ᐱᖃᑕᐅᔪᓐᓇᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᑐᕐᓗᑎᒃ ᑮᓇᐅᔭᖃᒃᑲᐃᒍᑏᑦ 
ᐱᖃᓯᐅᔾᔨᕗᑦ, ᑭᓯᐊᓂᓕ ᑖᒃᑯᓄᖓᑐᐊᖅ ᑭᓕᖃᖅᑎᓯᒪᖏᑦᑐᑦ, ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑦ 
(ᐊᖑᓇᓱᒃᑐᓕᕆᔩᑦ), ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᑦ (ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ) ᐊᒡᒍᖅᑐᖅᓯᒪᓂᕐᒥ ᐃᓄᐃᑦ 
ᑎᒥᖁᑎᖏᓐᓄᑦ (ᐃᓄᐃᑦ ᑎᒥᖁᑎᖏᑦ), ᐊᒻᒪ ᓄᓇᕗᒥᐅᑕᐅᔪᓄᑦ.  ᑕᐃᒪᓕ ᐱᖃᑕᐅᔪᓐᓇᖁᓪᓗᒋᑦ 
ᖃᐅᔨᓴᐃᓂᖃᕆᐊᖃᖅᑐᑦ ᓄᓇᕗᑦ ᐃᓗᐊᓂ ᐊᒻᒪ ᐃᑲᔪᖅᓯᓗᑎᒃ ᒥᐊᓂᖅᓯᓂᖏᓐᓄᑦ ᓄᓇᕗᒥ ᐅᒪᔪᖁᑎᖏᓐᓂᒃ. 
 
ᐃᓄᐃᑦ ᐅᕝᕙᓗ ᓄᓇᓕᖕᓂ ᑎᒥᖁᑎᒋᔭᖓᑦ ᑭᓯᐊᓂᓕ ᑭᒡᓕᖃᖅᑎᓯᒪᖏᑦᑐᑦ ᐅᓄᕐᓂᖏᑦ ᑐᒃᓯᕋᐅᑎᑦ ᑐᓂᔪᓐᓇᖅᑕᖏᑦ 
ᑮᓇᐅᔭᖅᑲᒃᑲᐃᒍᑎᓂᒃ.  ᑭᓯᐊᓂᓕ, ᑐᒃᓯᕋᖅᑐᑦ ᐃᓱᒪᒃᓴᖅᓯᐅᕆᐊᖃᖅᑐᑦ ᑭᒡᓕᖃᕐᒪᑕ ᑮᓇᐅᔭᐃᑦ ᐊᑐᐃᓐᓇᐅᔪᑦ 
ᑐᓂᐅᖅᑲᖅᑕᐅᔪᓐᓇᖅᑐᑦ ᐊᕐᕌᒍᑕᒫᓐ.  ᑐᓂᔭᐅᑎᓪᓗᒋᑦ ᑐᒃᓯᕋᐅᑎᑦ, ᑎᒥᐅᔪᑦ ᐊᖏᖅᓯᒪᕗᑦ ᐱᓕᕆᐊᖃᕐᓂᐊᕐᓂᕐᒥᖕᓂᒃ 
ᐱᓕᕆᐊᒃᓴᒥᒃ ᐱᔭᕇᕋᓱᐊᕐᓗᒍ ᑲᒪᒋᔭᖅ. 
 
ᒐᕙᒪᓐᑯᑦ ᐊᒻᒪᓗ ᒐᕙᒪᐅᙱᑦᑐᑦ ᑎᒥᐅᔪᑦ, ᐃᓚᐅᓪᓗᑎᒃ ᐃᓕᓐᓂᐊᕐᕖᑦ ᐊᒻᒪᓗ ᓇᒻᒥᓂᕆᔭᑦ ᑲᒻᐸᓂᐅᔪᑦ, 
ᐱᖃᑕᐅᒍᓐᓇᖏᑦᑐᑦ ᑮᓇᐅᔭᖃᒃᑲᐃᒍᑎᓂᒃ.  ᐆᒪᔪᓕᕆᔨᕐᔪᐊᑦ ᑲᔪᒥᓴᐃᕗᑦ ᐃᑲᔪᕐᑎᒌᓐᓂᒃᑯᑦ ᖃᐅᔨᓴᕐᓂᕐᒃᒥ 
ᐱᖃᑕᐅᓗᑎᒃ ᒐᕙᒪᓐᑯᑦ ᐊᒻᒪᓗ ᒐᕙᒪᐅᙱᑦᑯᑐᑦ ᑎᒥᐅᔪᑦ ᑭᓯᐊᓂ ᑲᒪᒋᔭᑦ ᑮᓇᐅᔭᖃᕐᑎᑕᑦ ᐊᑖᒍᑦ 
ᑮᓇᐅᔭᖃᒃᑲᐃᒍᑏᑦ ᓯᕗᓕᕐᑎᖃᕆᐊᓖᑦ ᓄᓇᕗᑦᒥ ᐃᓄᐃᑦ ᑎᒥᖁᑎᖏᓐᓂᒃ. 
 
ᑮᓇᐅᔭᖃᒃᑲᐃᒍᑏᑦ  ᐱᑕᖃᕈᑕᐅᙱᑦᑐᑦ ᐃᓄᐃᓴᓐᓂᕐᐹᓂᒃ ᐃᑲᔪᕐᓯᒍᑎᓂᒃ ᐱᒐᓱᐊᕐᑐᒧᑦ ᑐᓂᓯᓕᕈᓂ ᑐᑦᓯᕋᐅᒻᒥᒃ. 
 



ᑮᓇᐅᔭᖃᒃᑲᐃᒍᑏᑦ ᑮᓇᐅᔭᖃᖅᑎᑦᓯᖃᑦᑕᕐᓂᐊᖏᑦᑐᑦ ᑮᓇᐅᔭᕐᑐᕈᑎᓂ ᐱᓕᕆᐊᓂᒃ ᐃᑲᔪᕐᑐᖏᑉᐸᑕ ᐃᓱᒪᒋᔭᒥᒃ 
ᖃᐅᔨᓴᕐᑕᐅᓂᕐᒥᒃ.  ᐅᑯᐊ ᐆᑦᑐᕋᐅᑏᑦ ᑮᓇᐅᔭᕐᑐᕈᑎᓄᑦ ᐆᒪᔪᓕᕆᔨᕐᔪᐊᑦ ᑮᓇᐅᔭᖃᕐᑎᔾᔮᖏᑕᖏᓐᓄᑦ: 
 

• ᓱᓇᒃᑯᑎᓄᑦ ᓂᐅᕕᖅᑕᐅᔪᓄᑦ ᐊᑐᖅᑐᐊᖅᑕᐅᔪᓄᓪᓗ, ᑭᓯᐊᓂ ᓱᓇᒃᑯᑎᐅᔪᖅ ᑐᕌᖓᓪᓚᕆᒃᐸᑦ ᐱᓕᕆᐊᒃᓴᒧᑦ; 
• ᓴᓇᔭᐅᓂᖏᓐᓄᑦ ᓱᓇᒃᑯᑎᑦ ᐊᑐᖅᑕᐅᓕᕇᖅᑐᑦ ᓇᖕᒥᓂᕆᔭᐅᔪᑦ; 
• ᑮᓇᐅᔭᖃᖅᑎᑦᓯᓂᖅ ᓱᓇᒃᑯᑎᓄᑦ ᐊᒻᒪ ᐱᖁᑎᒃᓴᖏᓐᓄᑦ ᓯᕗᓂᒃᓴᒥ ᖃᐅᔨᓴᐃᔾᔪᑎᒃᓴᓄᑦ ᖃᐅᔨᓴᐃᓂᕐᒧᑦ 

ᑮᓇᐅᔭᖃᖅᑎᑕᐅᒃᑲᓐᓂᕐᓂᐊᖏᑉᐸᑦ ᐊᕐᕌᒍᒥ ᐊᒡᒋᖅᑐᒥ (ᓱᕐᓗ, ᐊᖏᔪᐊᓗᖕᒥᒃ ᐅᖅᓱᐊᓗᖕᓂᒃ ᓂᐅᕕᕐᓂᖅ); 
• ᐊᓪᓚᕕᖕᒥ ᐱᓕᕆᔭᐅᓂᖏᑕ ᐊᑭᓕᐅᑎᑦ (ᐅᑎᖅᑎᑕᐅᓂᖏᑦ ᐃᑯᒻᒪᖅᑯᑎᓄᑦ ᐊᑭᖏᑦ, ᐅᖅᑯᓴᐅᑎᓄᑦ, 

ᑎᑎᕋᕐᕕᖕᒧᑦ ᐊᒻᒪ ᐅᕝᕙᓗ ᖃᐅᔨᓴᐃᕕᖕᒥᓐᖔᖅᑐᓂᒃ ᐊᑐᕐᓂᕐᒧᑦ) ᐅᕝᕙᓗ; 
• ᐊᑭᑐᔪᓄᑦ ᐱᓕᕆᔾᔪᑎᒃᓴᓄᑦ ᐊᒻᒪ ᐅᕝᕙᓗ ᐱᖁᑎᕐᔪᐊᑦ ᑭᓱᑐᐃᓐᓇᐃᑦ ᐊᑭᖏᓐᓄᑦ. 

  
 
ᑐᒃᓯᕋᐅᑎᓕᐅᕐᓂᐅᑉ ᐃᖏᕐᕋᓂᖓ/ᐋᖅᑭᒡᓱᖅᓯᒪᓂᖓ 
 
ᑐᑦᓯᕋᐅᑏᑦ ᑐᓂᔭᐅᒍᓐᓇᕐᑐᑦ ᖃᖓᑐᐃᓐᓇᒃᑯᑦ, ᐱᑕᖃᙱᒻᒪᑦ ᑐᓂᓯᓯᒪᒡᕕᐅᒋᐊᓕᒻᒥᒃ.  ᐆᒪᔪᓕᕆᔨᕐᔪᐊᑦ 
ᑲᒪᕙᓐᓂᐊᕐᑐᑦ ᑐᑦᓯᕋᐅᑎᓂᒃ ᑮᓇᐅᔭᓂᒃ ᑎᓴᒪᐃᕋᕐᑕᕐᑐᓂ ᑲᑎᒪᓕᕈᑎᒃ ᒫᑦᓯᒥ, ᔫᓂᒥ, ᓰᑎᒻᐱᕆᒥ ᐊᒻᒪᓗ ᑏᓯᒻᐱᕆᒥ 
ᐊᑐᓂᑦ ᐊᒡᕌᒍᓂ. 
 
ᑐᒃᓯᕋᐅᑎᑦ ᑐᓂᔭᐅᔪᓐᓇᖅᑐᑦ ᐃᓄᒃᑎᑑᖓᓗᑎᒃ ᖃᓪᓗᓈᑎᑑᖓᓗᑎᒡᓗ ᐊᒻᒪ ᒪᓕᒃᓯᒪᔭᕆᐊᖃᖅᑐᑦ ᐋᖅᑭᒡᓯᒪᓂᖓᑕ 
ᒪᓕᒐᖏᓐᓄᑦ, ᐃᓗᓕᖏᑦ ᐊᒻᒪ ᑐᓂᔭᐅᔪᓄᑦ ᒪᓕᒐᖏᑦ ᓇᓗᓇᐃᖅᑕᐅᓯᒪᔪᑦ ᑕᑕᑎᕆᐊᓕᖕᓂ ᑐᒃᓯᕋᐅᑎᓂ.  
ᑕᑕᑎᕆᐊᓕᒃ ᑐᒃᓯᕋᐅᑎᑦ ᐱᔭᐅᔪᓐᓇᖅᑐᑦ ᐆᒪᔪᓕᕆᔨᕐᔪᐊᑦ ᖃᕆᑕᐅᔭᒃᑯᑦ ᐊᓚᒃᑲᐅᒪᒡᕕᖓᓂᒃ  (www.nwmb.com)  
ᐅᕝᕙᓗ ᑐᓴᖅᑎᓪᓗᒋᑦ ᐆᒪᔪᓕᕆᔨᕐᔪᐊᑦ.  ᑐᒃᓯᕋᐅᑎᐅᔪᑦ ᑐᓂᔭᐅᔪᑦ ᐱᓪᓚᕆᒃᑐᒃᑯᑦ ᖃᐅᔨᓴᐃᓂᕐᒧᑦ 
ᐸᕐᓇᐅᑎᖃᑦᑎᐊᕆᐊᖃᖅᑐᑦ ᐊᑐᐃᓐᓇᐅᓗᑎᒃ ᐊᑐᓕᖅᑎᑕᐅᓂᒃᓴᖏᓐᓄᑦ.  ᐃᓗᓐᓇᖏᑦ ᐃᓗᓕᑯᓘᔭᖏᑦ 
ᑐᒃᓯᕋᐅᑎᓕᐅᖅᑐᑦ ᐅᓪᓗᒥᓯᐅᑎᐅᔭᕆᐊᖃᖅᑐᑦ ᑕᐃᑦᓱᒪᓂ ᑐᒃᓯᕈᑎᒥᓂᒃ ᑐᓂᓯᑎᓪᓗᒍ ᐊᒻᒪ ᐃᔨᒋᓂᖅᓴᐅᓗᑎᒃ ᐊᕐᕌᒍᒥ 
ᑮᓇᐅᔭᖃᖅᑎᑦᑎᓂᖓᓄᑦ ᐃᔨᒋᖏᓐᓂᖅᓴᐅᓗᑎᒃ ᓯᕕᑐᔪᒧᑦ ᖃᐅᔨᓴᐃᓂᕐᒧᑦ ᐸᕐᓇᐅᑎᒃᓴᖏᓐᓂᒃ ᐱᓕᕆᐊᒃᓴᑦ.  
ᑐᒃᓯᕋᐅᑎᓕᐅᖅᑐᑦ ᑲᒪᒋᔭᖃᖅᐳᑦ ᐱᔭᕇᑦᑎᐊᕆᐊᖃᕐᓂᖓᓂᒃ ᑕᑕᑎᕆᐊᖃᖅᑐᑦ ᐊᒻᒪ ᐱᔭᕆᐊᖃᖅᑐᑦ ᒪᓕᑦᓯᐊᕐᓗᒋᑦ 
ᑕᒪᒃᑯᐊ ᑕᑕᑎᕆᐊᖃᖅᑐᓕᒫᑦ ᐱᔭᐃᓐᓇᕆᑦᑎᐊᖁᓪᓗᒋᑦ.  ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᑐᓴᕐᑎᑦᓯᒍᓐᓇᕐᑐᑦ 
ᐱᒐᓱᐊᕐᑐᓂᒃ ᐱᒐᓱᐊᕐᓗᑎᒃ ᑐᓴᕋᑦᓴᑲᓐᓂᕐᓂᒃ ᐱᓪᓗᒋᑦ ᐱᒐᓱᐊᕈᑎᖏᑦ ᕿᒥᒡᕈᔭᐅᓂᖏᓐᓂ. 
  
ᑐᒃᓯᕋᐅᑎᓕᐊᑦ ᑐᓂᔭᐅᔭᕆᐊᖃᖅᑐᑦ ᑎᓕᔭᐅᓯᒪᔪᒧᑦ ᐱᓕᕆᐊᒃᓴᓄᑦ ᓯᕗᓕᖅᑎᐅᓂᐊᖅᑐᒧᑦ ᑕᐃᓐᓇ ᑲᒪᒋᔭᒃᓴᖃᕐᒪᑦ 
ᑐᒃᓯᕋᐅᑎᓕᐊᖑᔪᑦ ᐱᓕᕆᐊᒃᓴᐅᔪᒥᒃ ᐊᒻᒪ ᑐᓴᖅᑎᑦᑎᓂᕐᒧᑦ ᓴᖅᑭᑦᑐᓂᒃ.  ᑖᒃᑯᐊ ᐆᒪᔪᓕᕆᔨᕐᔪᐊᑦ 
ᓇᓗᓇᐃᖅᓯᖃᑦᑕᖅᑐᑦ ᐱᓕᕆᐊᒃᓴᒧᑦ ᓯᕗᓕᖅᑎᖓᑦ ᐃᒪᐃᑦᑑᓂᐊᕐᓂᖓᓂᒃl: (1) ᑲᒪᒋᔭᖃᕐᓗᓂ ᑐᑭᒧᐊᒃᑎᑕᐅᓂᖓᑕ 
ᐱᓕᕆᐊᒃᓴᐅᑉ; (2) ᐊᓪᓚᕕᖕᒥ ᐱᓕᕆᐊᒃᓴᐅᔪᑦ ᑲᒪᒋᓗᓂᒋᑦ ᐊᒻᒪ ᑮᓇᐅᔭᓕᕆᔾᔪᑎᖏᑦ ᐱᓕᕆᐊᒃᓴᐅᑉ; ᐊᒻᒪᓗ (3) 
ᐱᑎᑕᐅᓗᑎᒃ ᐊᑕᖏᕐᓗᒋᑦ ᑎᑎᕋᖅᓯᒪᔪᖁᑎᖏᑦ  ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ.  ᑐᓂᔭᐅᑎᓪᓗᒋᑦ 
ᑐᒃᓯᕋᐅᑎᑦ, ᐃᓄᐃᑦ ᑎᒥᖁᑎᖏᑕ ᐊᒻᒪ ᐱᓕᕆᐊᒃᓴᒧᑦ ᓯᕗᓕᖅᑎᐅᔪᑦ ᐊᖏᖅᑐᑦ ᑐᒃᓯᕋᐅᑎᓕᐊᖑᔪᑦ ᑕᖅᑲᒃᑯᓄᖓ 
ᐊᑐᐃᓐᓇᐅᒐᔭᕐᓂᖏᓐᓂᒃ. 
 
ᑕᐃᑦᓱᒪᓂ ᑐᓂᓯᑎᓪᓗᒋᑦ ᑐᒃᓯᕋᐅᑎᓂᒃ ᐊᑕᖏᕐᓗᒋᑦ ᐱᓕᕆᔭᕆᐊᖃᖅᑐᑦ ᑭᖑᓂᑦᑎᓐᓂ ᑮᓇᐅᔭᖃᖅᑎᑕᐅᓚᐅᖅᑐᑦ 
ᐱᓕᕆᐊᖏᑦ ᐃᓚᐅᑎᑦᑎᒃᐸᑕ ᐃᓄᐃᑦ ᑎᒥᖏᑦ ᐱᓕᕆᔭᕆᐊᖃᖅᑐᑦ ᓈᒻᒪᒋᔭᐅᖁᓪᓗᒋᑦ ᐆᒪᔪᓕᕆᔨᕐᔪᐊᑦ.  ᑕᐃᒪᐃᑦᑐᑦ 
ᐱᓕᕆᔭᕆᐊᖃᖅᑐᑦ ᐱᖃᓯᐅᔾᔨᕗᑦ ᒪᓕᒐᖏᓐᓂᒃ ᐱᕙᓪᓕᐊᓂᕆᔭᖏᓐᓄᑦ ᐊᑯᓐᓂᖅᓱᖅᑐᒃᑯᑦ ᐱᓕᕆᐊᑦ 
ᐅᒃᓂᑳᓕᐊᖑᓂᖏᑎᒍᑦ, ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᔾᔪᑎᑦ ᐅᓂᒃᑳᓕᐊᑎᒍᑦ, ᑭᖑᓪᓕᖅᐹᒥᓗ ᑮᓇᐅᔭᓕᕆᔾᔪᑎᑦ 
ᐅᓂᒃᑳᓕᐊᖏᓐᓄᑦ ᐊᒻᒪᓗ ᑭᖑᓪᓕᖅᐹᒥ ᐅᓂᒃᑳᓕᐊᓄᑦ.  ᐊᑐᕆᐊᖃᖅᑕᖏᓐᓄᑦ ᐃᓚᖏᓐᓂᒃ ᐊᑐᕐᓂᖏᑉᐸᑕ 
ᐃᓕᖃᓯᐅᔾᔭᐅᒐᔭᖅᑐᑦ ᓈᓴᐅᑎᑎᒍᑦ ᑎᑎᕈᑎᖏᓐᓄᑦ ᑕᐃᒪᐃᓕᐅᖃᑦᑕᕋᔭᖅᑐᑦ ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᖅᑎᖏᑦ 
ᐊᒻᒪ ᐱᔪᓐᓇᓐᖏᑐᐃᓐᓇᕆᐊᖃᕋᔭᖅᑐᖅ ᑭᖑᓪᓕᕐᒥ ᑮᓇᐅᔭᖅᑐᕈᑎᒃᓴᓂᒃ ᑐᒃᓯᕋᖅᑎᓪᓗᒍ.    
 
ᐃᓚᒋᐊᕈᑏ, ᐃᓚᙵᐃᒍᑏᑦ ᐊᒻᒪᓗ ᐋᕿᒋᐊᕈᑏᑦ ᐊᖏᕐᑕᐅᖃᑦᑕᔾᔮᖏᑦᑐᑦ ᑭᖑᓂᐊᒍᑦ ᑐᓂᓯᓂᐅᑉ, ᐃᒪᐃᙱᑉᐸᑦ 
ᐊᑐᐃᓐᓇᐅᕕᐅᓗᓂ ᐅᕝᕙᓘᓐᓃᑦ ᓯᕗᓂᐊᒍᑦ ᐊᖏᕐᑕᐅᒪᓗᓂ ᐆᒪᔪᓕᕆᔨᕐᔪᐊᓄᑦ.  ᑐᑦᓯᕋᐅᑏᑦ ᐲᕐᑕᐅᒍᓐᓇᕐᑐᑦ 
ᑐᓂᓯᓗᓂ ᑎᑎᕋᕐᓯᒪᔪᓂᒃ ᑐᓴᕐᑎᑦᓯᒍᑎᓂᒃ ᐆᒪᔪᓕᕆᔨᕐᔪᐊᓄᑦ. 
 

http://www.nwmb.com/


ᐃᓘᓐᓇᑎᒃ ᐱᒐᓱᐊᕈᑏᑦ ᕿᒥᒡᕈᔭᐅᓂᐊᕐᑐᑦ ᓈᓂᐅᒐᓗᐊᕐᒪᖔᑕ ᐊᒻᒪᓗ ᐃᓕᓯᕕᐅᓗᑎᒃ ᑮᓇᐅᔭᖃᒃᑲᐃᒍᑎᓂᒃ 
ᑲᒪᒋᔭᐅᑉ ᓇᒻᒪᖓᓂᒃ ᐊᒻᒪᓗ ᐊᑕᔪᑦ ᑎᒥᐅᔪᑦ ᐊᒻᒪᓗ ᑲᒪᒋᔭᒥᒃ ᓯᕗᓕᕐᑎ ᑐᓴᕐᑎᑕᐅᓗᓂ ᑖᒃᑯᓂᖓ ᓇᒻᒪᓂᒃ 
ᓯᕗᓂᕆᓂᐊᕐᑕᑎᓐᓂ ᑐᓴᕈᑕᐅᒐᓱᐊᓕᕐᐸᑕ.  ᑎᒥᐅᔪᑦ ᐊᒻᒪᓗ ᑲᒪᒋᔭᒧᑦ ᓯᕗᓕᕐᑎ ᓂᕆᐅᒡᕕᐅᕗᑦ ᐊᑐᕐᓂᐊᕆᐊᖏᑦ 
ᑖᒃᑯᓂᖓ ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᒧᑦ ᓇᒻᒪᖓᓂᒃ ᐃᓘᓐᓇᖏᓐᓂ ᓯᕗᓂᑦᑎᓐᓂ ᑐᓴᕐᑎᑦᓯᒍᑎᓂ ᐅᑯᓂᖓ 
ᐆᒪᔪᓕᕆᔨᕐᔪᐊᓂᒃ. 
 
 
ᑮᓇᐅᔭᖃᖅᑎᑦᓯᓂᕐᒧᑦ ᐅᓄᕐᓂᖏᑦ  
 
ᐅᓄᕐᓂᖏᑦ ᑮᓇᐅᔭᖅᑐᕈᑎᒃᓴᑦ ᐊᑐᐃᓐᓇᐅᔪᑦ ᐅᑯᓇᓐᖓᑦ ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᑦ ᑮᓇᐅᔭᖁᑎᖏᓐᓂᑦ 
ᑮᓇᐅᔭᖃᖅᑎᑦᓯᓂᕐᒧᑦ ᐊᕐᕌᒍᐊᓂ ᐃᓱᒪᓕᐅᖃᑦᑕᕐᓂᐊᖅᑐᑦ ᐊᕐᕌᒍᑕᒫᓐ ᑲᑎᒪᔨᐅᔪᑦ ᐃᓚᒋᓗᓂᐅᒃ ᐊᕐᕌᒍᑕᒫᓐ 
ᐊᑐᕈᒫᖅᑐᑦ ᑮᓇᐅᔭᖅᑐᕈᑎᓯᒃᓴᑦ ᕿᒥᕐᕈᓇᒃᑕᐅᑎᓪᓗᒋᑦ ᑎᓯᐱᕆᒥ.  ᐆᒪᔪᓕᕆᔨᕐᔪᐊᑦ ᑲᒪᕙᓐᓂᐊᕐᐳᑦ ᐃᓘᓐᓇᖏᓐᓂᒃ 
ᐱᖃᑕᐅᔪᓐᓇᖅᑐᓂᒃ ᑐᒃᓯᕋᐅᑎᓕᐅᖅᓯᒪᔪᓂᒃ ᐊᖑᒻᒪᑎᔪᓂᒃ ᑐᓂᓯᓂᕐᒧᑦ ᑐᒃᓯᕋᐅᑎᓂᒃ ᒪᓕᒐᖏᓐᓂᒃ ᒪᓕᒡᓗᒋᑦ 
ᐱᐅᓂᕆᔭᖏᑦ ᐊᒻᒪ ᑮᓇᐅᔭᐃᑦ ᐊᑐᐃᓐᓇᐅᓂᕆᔭᖏᑦ. ᒪᓕᒡᓗᒋᑦ ᑮᓇᐅᔭᐃᑦ ᑭᒡᓕᖃᐅᕐᒪᑕ ᐆᒪᔪᓕᕆᔨᕐᔪᐊᑦ 
ᐊᔪᑐᐃᓐᓇᕆᐊᓖᑦ ᑮᓇᐅᔭᖃᒃᑲᐃᓂᕐᒥᒃ ᐃᓘᓐᓇᖏᓐᓂᒃ ᐱᐅᔪᓂᒃ ᐱᒐᓱᐊᕈᑎᓂᒃ. 
  
ᓂᕈᐊᓕᖅᑎᓪᓗᒋᑦ ᐱᓕᕆᐊᒃᓴᓂᒃ ᑮᓇᐅᔭᖃᒃᑲᐃᒍᑎᓂᒃ ᑮᓇᐅᔭᖃᖅᑎᑦᓯᓂᐊᕐᓂᕐᒥᒃ, ᑖᒃᑯᐊ ᐆᒪᔪᓕᕆᔨᕐᔪᐊᑦ 
ᐊᒃᓱᕈᕐᖢᑎᒃ ᑮᓇᐅᔭᖃᖅᑎᑦᓯᔪᒪᕗᑦ ᑭᐅᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᐆᒪᔪᓕᕆᔨᕐᔪᐊᓄᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ 
ᐅᒪᔪᓕᕆᓂᕐᒧᑦ ᒥᐊᓂᖅᓯᓂᕐᒧᑦ ᐊᒻᒪ ᖃᐅᔨᓴᖅᑕᐅᔪᒃᓴᓄᑦ ᓯᕗᓪᓕᐅᔾᔭᐅᓯᒪᔪᓄᑦ (ᑕᑯᓗᒋᑦ ᐅᓪᓗᒥᓯᐅᑎᑦ 
ᐆᒪᔪᓕᕆᔨᕐᔪᐊᑦ ᐅᒪᔪᑦ ᒥᐊᓂᕆᔭᐅᓂᖏᓐᓄᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ ᐊᒻᒪᓗ 
ᐊᒡᒍᖅᑐᖅᓯᒪᓂᓕᕐᒥ ᐅᒪᔪᐃᑦ ᒥᐊᓂᕆᔭᐅᓂᖏᓐᓄᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ  ᐊᑐᐃᓐᓇᐅᔪᑦ 
ᐅᑯᓇᓂ ᐆᒪᔪᓕᕆᔨᕐᔪᐊᑦ ᐊᒻᒪ ᓯᕗᓂᒃᓴᒥ ᖃᕆᑕᐅᔭᒃᑯᑦ ᐊᑐᐃᓐᓇᐅᓂᐊᖅᑐᑦ ᐅᕙᓂ nwmb.com).  
 
ᐱᒐᓱᐊᕐᑐᑦ ᑐᒃᓯᕋᕈᓐᓇᖅᑐᑦ ᑮᓇᐅᔭᖃᒃᑲᐃᒍᑎᓂᒃ ᒪᕐᕉᓕᖅᑲᖓᔪᒃᑯᑦ :  

  
1. ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ 
2. ᐱᒋᐊᕐᓂᖓᓂ ᖃᐅᔨᓴᕐᓂᐅᑉ ᑮᓇᐅᔭᖃᖅᑎᑦᓯᓂᒃᑯᑦ 

    
ᑖᒃᑯᐊ ᑮᓇᐅᔭᖃᒃᑲᐃᒍᑏᑦ ᐱᑕᖃᙱᑦᑐᑦ ᐊᒡᕌᒍᒐᓴᓐᓄᑦ ᑮᓇᐅᔭᖃᖅᑎᑦᓯᔪᓐᓇᖏᑦᑐ; ᑕᐃᒪᐃᒻᒪᑦ 
ᐃᓛᒃᑯᖓᖃᑦᑕᕆᐊᖃᖅᑐᑦ ᑐᒃᓯᕋᐅᑎᑦ ᐊᕐᕌᒍᑕᒫᓐ ᑕᐃᓐᓇ ᐱᓕᕆᐊᒃᓴᖅ ᐊᑕᐅᓯᐅᖏᑦᑐᒧᑦ ᐊᕐᕌᒍᒧᑦ 
ᐃᖅᑲᓇᐃᔭᒐᒃᓴᐅᓂᐊᖅᑎᓪᓗᒍ ᑕᐃᒪᓐᓇ ᑐᕌᒐᒃᓴᖃᖅᑎᓪᓗᒍ. 
 
ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑦᑎᓂᖅ 
 
ᐊᑐᓂ ᐱᓕᕆᐊᒃᓴᓄᑦ ᑐᒃᓯᕋᐅᑎᖃᕈᓐᓇᖅᐳᑦ ᐊᕐᕌᒍᒧᑦ ᐊᑕᐅᓯᕐᒧᑦ ᐊᑐᖅᑕᐅᓂᐊᕐᓗᑎᒃ ᑎᑭᓪᓗᒍ $30,000. 
  
ᐆᒪᔪᓕᕆᔨᕐᔪᐊᑦ ᐃᓕᓴᖅᓯᕗᑦ ᐱᔭᕐᓂᖏᒻᒪᑦ ᐅᒪᔪᓂᒃ ᖃᐅᔨᓴᐃᓂᕐᒧᑦ ᐊᒻᒪ ᑐᑭᓯᔪᑦ ᐅᓄᕐᓂᖅᓴᐅᔪᑦ ᐅᒪᔪᓄᑦ 
ᖃᐅᔨᓴᕈᑎᐅᓪᓗᑎᒃ ᐱᓕᕆᐊᖑᔪᑦ ᐊᑕᐅᓯᕐᒧᑦ ᐊᕐᕌᒍᒧᑦ ᐃᖅᑲᓇᐃᖅᑕᐅᔪᓐᓇᖏᒻᒪᑕ.  ᑐᒃᓯᕋᐅᑎᓕᐅᖅᑐᑦ 
ᖃᐅᔨᒪᔭᕆᐊᖃᖅᑐᑦ, ᐃᒪᓐᓇ ᑖᒃᑯᐊ ᓄᓇᕗᑦ ᐅᒪᔪᓕᕆᔨᕐᔪᐊᑦ  ᑮᓇᐅᔭᖃᖅᑎᑦᓯᓂᐊᖏᑦᑐᑦ ᓯᕕᑐᔪᒧᑦ ᑲᔪᓯᔪᒃᑯᑦ 
ᖃᐅᔨᓴᐃᓂᕐᒧᑦ. 
  
ᑐᒃᓯᕋᐅᑎᓕᐅᖅᑐᑦ ᑐᒃᓯᕋᐅᑎᓕᐅᕈᓐᓇᖅᑐᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑮᓇᐅᔭᖃᖅᑎᑕᐅᔪᒪᓗᑎᒃ ᐱᓕᕆᐊᒃᓴᒧᑦ 
ᑭᖑᓂᑦᑎᓐᓂ ᑮᓇᐅᔭᖃᖅᑎᑕᐅᓚᐅᖅᓯᒪᔪᒧᑦ.  ᑭᓯᐊᓂᓕ, ᐱᑎᓪᓗᒋᑦ ᑮᓇᐅᔭᖅᑐᕈᑎᒃᓴᓂᒃ ᐊᑕᐅᓯᕐᒥ 
ᑮᓇᐅᔭᖃᖅᑎᑕᐅᓐᓇᕐᒥ ᓇᓗᓇᐃᖅᓯᖏᑦᑐᑦ ᓯᕗᓂᒃᓴᒥ ᐊᕐᕌᒎᔪᓂ ᐱᓕᕆᐊᒃᓴᐅᔪᖅ ᑮᓇᐅᔭᖃᖅᑎᑕᐅᓂᐊᕐᓂᖓᓂᒃ.  
ᐃᓚᒋᓪᓗᒍ, ᐊᑐᓂ ᐊᕐᕌᒍᒥ ᑐᒃᓯᕋᖅᑕᐅᔪᑦ ᓇᓗᓇᐃᖅᓯᓯᒪᔭᕆᐊᖃᖅᑐᑦ ᐱᔾᔪᑎᖓᓂᒃ ᐊᒻᒪ ᖃᐅᔨᓴᐃᓂᕐᒧᑦ 
ᐸᕐᓇᐅᑎᖏᓐᓂᒃ ᐊᕐᕌᒍᒧᑦ ᑮᓇᐅᔭᖃᖅᑎᑕᐅᔾᔪᑎᒋᓂᐊᖅᑕᖓᓄᑦ. 
 
ᓯᕗᕐᖓᒍᑦ ᖃᐅᔨᓴᐃᓂᐅᑉ ᑮᓇᐅᔭᖃᖅᑎᑦᑎᓂᖅ 
 

http://www.nwmb.com/


ᐊᑐᓂ ᓯᕗᕐᖓᒍᑦ ᖃᐅᔨᓴᐃᓂᐅᑉ ᖃᐅᔨᓴᐃᔾᔪᑎᒃᓴᑦ ᑐᒃᓯᕋᖅᑕᐅᔪᓐᓇᖅᑐᑦ ᑎᑭᓪᓗᒋᑦ $7,500. 
 
ᓯᕗᕐᖓᒍᑦ ᖃᐅᔨᓴᐃᓂᐅᑉ ᐱᓕᕆᔭᐅᔪᑦ ᑐᕌᖓᔭᕆᐊᖃᖅᐳᑦ ᓄᓇᓕᖕᓄᑦ ᐱᕕᒃᓴᖃᖁᓪᓗᒋᑦ ᑐᓴᕋᓱᐊᕐᓂᕐᒥᒃ 
ᐊᒻᒪᓗ/ᐅᕝᕙᓗ ᓴᓇᔭᐅᓗᓂ ᐋᖅᑭᒡᓯᒪᓂᕆᓂᐊᖅᑕᖓ ᐱᓕᕆᐊᑉ ᑐᓴᕋᓱᐊᕐᓂᒃᑯᑦ ᐱᓕᕆᖃᑎᒋᔭᐅᓗᑎᒃ 
ᐊᐅᓚᑦᓯᔨᐅᖃᑕᐅᔪᑦ ᐅᕝᕙᓗ ᖃᐅᔨᒪᔨᑕᕆᔭᐅᔪᑦ ᓯᕗᕐᖓᒍᑦ ᑮᓇᐅᔭᖅᑐᕈᑎᒃᓴᓂᒃ ᑐᒃᓯᕋᐅᑎᓕᐅᓚᐅᖏᓐᓂᖏᓐᓂ.  
ᐊᖏᓂᖅᐹᖑᔪᑦ ᓯᕗᕐᖓᒍᑦ ᖃᐅᔨᓴᐃᓂᐅᑉ ᐱᓕᕆᔾᔪᑎᒃᓴᑦ ᑮᓇᐅᔭᐃᑦ ᑐᓂᔭᐅᔪᓐᓇᖅᑐᑦ ᐊᑐᓂ ᐊᕐᕌᒍᒥ 
ᑮᓇᐅᔭᖃᖅᑎᑦᓯᓇᕐᒥ 25% ᖓ ᑲᑎᓪᓗᒋᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ  ᑐᓂᐅᖅᑲᒐᒃᓴᑦ. 
 
ᐅᒃᑑᑎᑦ ᐱᓕᕆᐊᒃᓴᓄᑦ ᐃᔨᒋᓂᖅᓴᐅᓂᖅ ᐱᖃᑕᐅᔪᓐᓇᕋᔭᖅᑐᑦ ᓯᕗᕐᖓᒍᑦ ᖃᐅᔨᓴᐃᓂᐅᑉ ᑮᓇᐅᔭᖅᑐᕈᑎᒃᓴᓂᒃ 
ᐃᒪᐃᑦᑑᕗᑦ: 
 

• ᑐᓴᕋᓱᐊᕐᓂᖅ ᖃᐅᔨᓴᐃᓂᐅᑉ ᐋᖅᑭᒡᓯᒪᓂᕆᓂᐊᖅᑕᖓᓄᑦ ᓯᕗᕐᖓᒍᑦ ᓴᓇᓚᐅᖏᓐᓂᖓᓂᒃ ᖃᐅᔨᓴᐃᓂᕐᒧᑦ 
ᐱᓕᕆᔾᔪᑎᒃᓴᓂᒃ; 

• ᑐᓴᕋᓱᐊᕐᓂᖅ ᓄᓇᓕᖕᓂᑦ ᐃᑲᔪᖅᑐᖅᑕᐅᖁᓪᓗᒍ ᖃᐅᔨᓴᕈᑎᓕᐊᖑᔪᒪᔪᖅ; 
• ᑐᓴᕋᓱᐊᕐᓂᖅ ᖃᓄᖅ ᓄᓇᓕᐅᔪᑦ ᐃᓚᐅᓂᖃᕐᓂᐊᕐᒪᖔᑕ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᓪᓗᒋᑦ; 
• ᑐᓴᕋᓱᐊᕐᓂᖅ ᖃᓄᖅ ᐱᖃᓯᐅᔾᔭᐅᔪᓐᓇᕐᒪᖔᑦ ᐃᓄᐃᑦ ᖃᐅᔨᒪᔭᑐᖃᖏᑦ/ᐱᐅᓯᑐᖃᒃᑯᑦ ᐊᕙᑖᓂᒃ 

ᖃᐅᔨᒪᓂᖏᑦ ᖃᐅᔨᓴᐃᓂᕐᒧᑦ ᐱᓕᕆᐊᖃᖅᑎᓪᓗᒋᑦ.  
  

ᖃᐅᔨᓴᐃᔪᓐᓇᖅᑐᑦ ᑕᕝᕙᓂ ᓯᕗᕐᖓᓂ ᐊᕐᕌᒍᒥ ᐱᒋᐊᕈᑎᒋᓗᒍ, ᐊᑐᕆᐊᑐᖏᑦᑐᖅ ᑮᓇᐅᔭᖃᖅᑎᑕᐅᓂᐊᕐᓗᓂ. 
ᐊᑕᐅᓯᖅ ᐱᓕᕆᐊᖑᔪᖅ ᐱᖃᑕᐅᔪᓐᓇᕋᔭᖅᑐᖅ ᓯᕗᕐᖓᒍᑦ ᖃᐅᔨᓴᐃᓂᐅᑉ ᖃᐅᔨᓴᐃᔾᔪᑎᒃᓴᒥᒃ ᐊᑕᐅᓯᐊᕐᓗᓂ.  ᑖᒃᑯᐊ  
ᐆᒪᔪᓕᕆᔨᕐᔪᐊᑦ ᓂᕆᐅᒃᑐᑦ ᓴᖅᑭᑦᑐᑦ ᐱᔭᐅᔪᑦ ᖃᐅᔨᓴᐃᓂᐅᑉ ᓯᕗᕐᖓᒍᑦ ᖃᐅᔨᓴᐃᓂᕐᒧᑦ ᑮᓇᐅᔭᖃᖅᑎᐅᓂᖓᒍᑦ 
ᐊᑐᖅᑕᐅᒐᔭᕐᓂᖏᓐᓂᒃ ᓴᓇᑎᓪᓗᒋ ᖃᐅᔨᓴᐃᔾᔪᑎᒃᓴᓄᑦ ᐱᓕᕆᐊᒃᓴᓂᒃ ᓯᕗᓂᒃᓴᒥ ᐊᕐᕌᒍᓂ ᐊᑐᖅᑕᐅᓂᐊᖅᑐᓄᑦ. 
 
ᐃᓘᓐᓇᑎᒃ ᑲᔪᓯᓂᖃᑦᓯᐊᕐᑐᑦ ᐱᒐᓱᐊᕐᑐᑦ ᓯᕗᕐᖓᒍᑦ ᖃᐅᔨᓴᕐᓂᐅᑉ ᑮᓇᐅᔭᓂᒃ ᐱᔭᕇᕆᐊᖃᕐᑐᑦ ᑮᓇᐅᔭᖃᒃᑲᐃᒍᑎᓂᒃ 
ᐅᓂᒃᑳᓕᐅᕐᓂᕐᒧᑦ ᐱᑕᖃᕆᐊᓕᓐᓂᒃ. 
 
 
ᐊᑐᖅᑕᐅᖏᓐᓂᑯᑦ ᑮᓇᐅᔭᑦ 
 
ᑲᔪᓯᓂᖃᑦᓯᐊᕐᑐᒥᒃ ᐱᒐᓱᐊᕐᑐᑦ ᖃᐅᔨᒪᒋᐊᓖᑦ ᐃᒫᒃ ᑮᓇᐅᔭᑦ ᓱᓕ ᐊᑐᕐᑕᐅᖏᓐᓂᑯᑦ ᓄᙳᐊᓂ ᑲᒪᒋᔭᐅᑉ 
ᐅᑎᕐᑎᑕᐅᒋᐊᖃᕐᒪᑕ ᐆᒪᔪᓕᕆᔨᕐᔪᐊᓄᑦ ᐃᓚᖃᕐᓗᒋᑦ ᑭᖑᓪᓕᕐᐹᒥᒃ ᑮᓇᐅᔭᓄᑦ ᐅᓂᒃᑳᓄᑦ. 
 
ᑖᒃᑯᐊ ᑮᓇᐅᔭᖃᒃᑲᐃᒍᑏᑦ ᐊᔪᕐᑎᑦᓯᔪᑦ ᓄᑦᑎᕐᓯᓂᕐᒥᒃ ᑮᓇᐅᔭᓂᒃ ᐊᒡᕌᒍᒥᒃ ᑭᖑᓪᓕᕐᒧᑦ. 
 
 
ᒥᐊᓂᖅᓯᓂᕐᒧᑦ ᐊᒻᒪ ᖃᐅᔨᓴᐃᓂᕐᒧᑦ ᓯᕗᓪᓕᐅᔾᔭᐅᓯᒪᔪᑦ 
 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᐋᕿᑦᓱᐃᓂᐊᕐᐅᑦ ᓇᖕᒥᓂᖅ ᐅᒪᔪᓄᑦ ᒥᐊᓂᖅᓯᓂᕐᒧᑦ ᐊᒻᒪᖃᐅᔨᓴᐃᓂᕐᒧᑦ 
ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪᓗ ᓴᓇᖃᑦᑕᕐᓂᐊᖅᐳᑦ ᐊᒡᒍᖅᑐᖅᓯᒪᓂᕐᒥ ᐅᒪᔪᐃᑦ ᒥᐊᓂᕆᔭᐅᓂᖏᓐᓄᑦ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᔪᓂᒃ ᐊᑐᕐᓗᑎᒃ ᐱᔭᕆᖅᑕᐅᓯᒪᑦᑎᐊᖅᑐᒃᑯᑦ ᐊᒡᒍᖅᑐᖅᓯᒪᓂᕐᒥ ᐃᓕᓐᓂᐊᓯᓐᓈᑦ 
ᑲᑎᒪᖃᑦᑕᕐᓗᑎᒃ ᐊᑕᐅᓯᐊᕐᓗᑎᒃ ᐊᕐᕌᒍᑦ ᐱᖓᓱᑦ ᐊᓂᒍᑕᒫᓐ. 

  
ᑐᒃᓯᕋᐅᑎᐅᔪᑦ ᑮᓇᐅᔭᖃᖅᑎᑕᐅᔪ4ᓇᕐᓂᖅᓴᐅᔪᑦ ᑭᐅᓯᓯᒪᒃᐸᑕ ᐆᒪᔪᓕᕆᔨᕐᔪᐊᑦ ᐅᕝᕙᓗ ᐊᒡᒍᖅᑐᖅᓯᒪᓂᕐᒥ 
ᓯᕗᓪᓕᐅᔾᔭᐅᓯᒪᒃᐸᑕ (ᑕᑯᓗᒋᑦ ᐅᓪᓗᒥᓯᐅᑎᑦ ᐆᒪᔪᓕᕆᔨᕐᔪᐊᑦ ᐅᒪᔪᑦ ᒥᐊᓂᕆᔭᐅᓂᖏᓐᓄᑦ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ ᐊᒻᒪᓗ ᐊᒡᒍᖅᑐᖅᓯᒪᓂᓕᕐᒥ ᐅᒪᔪᐃᑦ ᒥᐊᓂᕆᔭᐅᓂᖏᓐᓄᑦ ᐊᒻᒪᓗ 
ᖃᐅᔨᓴᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ  ᐊᑐᐃᓐᓇᐅᔪᑦ ᐅᑯᓇᓂ ᐆᒪᔪᓕᕆᔨᕐᔪᐊᑦ ᐊᒻᒪ ᓯᕗᓂᒃᓴᒥ ᖃᕆᑕᐅᔭᒃᑯᑦ 
ᐊᑐᐃᓐᓇᐅᓂᐊᖅᑐᑦ ᐅᕙᓂ  www.nwmb.com). ᑐᒃᓯᕋᐅᑎᓕᐅᖅᑐᑦ ᓇᓗᓇᐃᖅᓯᑦᑎᐊᕆᐊᖃᖅᑐᑦ ᖃᓄᖅ 
ᐱᓕᕆᐊᖑᔪᖅ ᑭᐅᓯᓯᒪᓂᐊᕐᒪᖔᑦ ᓯᕗᓪᓕᐅᔾᔭᐅᓯᒪᔪᓄᑦ ᐃᓗᐊᓂ ᑎᑎᕋᕐᕕᒃᓴᖁᑎᖓᑦᑕ ᑮᓇᐅᔭᖃᒃᑲᐃᒍᑎᓂᒃ 
ᐱᒐᓱᐊᕈᑏᑦ. 

http://www.nwmb.com/


  
ᑖᒃᑯᐊ ᐆᒪᔪᓕᕆᔨᕐᔪᐊᑦ ᐊᖏᖅᓯᕗᑦ ᓯᐊᒻᒪᒃᓯᒪᔪᒥᒃ ᐊᒻᒪ ᐱᔭᕐᓂᖅᑐᒃᑯᑦ ᑐᑭᖓᓂᒃ ᖃᐅᔨᓴᐃᓂᐅᑉ ᐃᒻᒪᓐᓇ 
"ᑭᓱᑐᐃᓐᓇᕐᓂᒃ ᖃᐃᔨᓂᕐᒥᒃ".  ᑖᒃᑯᐊ ᐱᓕᕆᔭᐅᔪᓐᓇᖅᑐᑦ ᖃᓪᓗᓈᑦ ᖃᐅᔨᓴᕈᑎᖏᑕ ᐱᐅᓯᖏᑎᒍᑦ, ᓄᐊᑦᓯᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᕙᑎᒧᓪᓗ ᖃᐅᔨᒪᔭᑐᖃᖏᓐᓂᒃ, ᐅᕝᕙᓗ ᓄᐊᑦᓯᓗᑎᒃ ᑕᒪᒃᑮᖕᓂᒃ ᒪᕐᕉᖕᓂᒃ.  ᑖᒃᑯᐊ 
ᐆᒪᔪᓕᕆᔨᕐᔪᐊᑦ ᑎᓕᐅᕆᕗᑦ ᐊᑐᖁᔨᓪᓗᑎᒃ ᐊᑐᐃᓐᓇᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐊᕙᑎᒧᑦ 
ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᑎᓪᓗᒋᑦ ᐱᔪᓐᓇᕐᓂᓕᒫᖏᑦ ᐊᑐᕐᓗᒋᑦ ᐊᒻᒪᓗ ᓇᓗᓇᐃᖅᓯᓗᑎᒃ ᑖᒃᑯᐊ ᑐᓴᒐᒃᓴᐅᔪᑦ 
ᐃᓱᒪᒃᓴᖅᓯᐅᕈᑕᐅᓯᒪᓂᖏᓐᓂᒃ ᖃᐅᔨᓴᐃᓂᐅᑉ ᑐᕌᒐᒃᓴᖏᓐᓂ, ᑎᑭᓐᓇᓱᐊᖅᑕᖏᓐᓂ ᐊᒻᒪ ᓴᓇᒪᓂᖓᓄᑦ 
ᐋᖅᑭᒡᓯᒪᓂᖏᓐᓂ. 
 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᓂᕆᐅᒃᐳᑦ ᐊᒃᑐᖅᑕᐅᓯᒪᔪᑦ ᐊᖑᓇᓱᒃᑐᓕᕆᔨᑦ ᐅᕝᕙᓗ ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᓂᕐᒧᑦ 
ᐃᑲᔪᕋᔭᕐᓂᖏᓐᓂᒃ ᓇᓗᓇᐃᖅᓯᑎᓪᓗᒋᑦ ᖃᐅᔨᒪᓂᕐᓂᒃ ᑎᒍᒥᐊᖅᑎᐅᔪᓂᒃ ᑐᓴᒐᒃᓴᓂᒃ ᐱᖁᓪᓗᒋᑦ.   ᐃᓚᒋᓪᓗᒍ, 
ᐱᓕᕆᐊᒃᓴᐅᔪᑦ ᐱᖃᓯᐅᔾᔨᓯᒻᒪᓗᑎᒃ ᐃᓄᐃᑦ ᐊᕙᑎᒧᑦ ᖃᐅᔨᒪᔭᑐᑎᖃᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᖏᖅᓯᒪᑦᑎᐊᕐᓗᑎᒃ ᓇᓗᓇᐃᖅᓯᓂᕐᒥᒃ ᑭᓇ ᑐᓴᕐᕕᐅᔭᕆᐊᖃᕐᒪᖔᑦ ᐅᓂᒃᑳᑎᑦ ᐃᓗᐊᓂ, ᓴᖅᑭᑕᐅᔪᓪᓗ, ᐊᒻᒪᓗ 
ᑎᑎᕋᖅᑕᐅᓯᒪᔪᑦ ᐃᓗᐊᓂ, ᑭᓯᐊᓂᓕ ᑲᓐᖑᓇᖅᑑᑎᑕᐅᖁᓪᓗᒍ ᑐᒃᓯᕋᖅᑕᐅᓐᓂᖅᐸᑦ ᑕᐃᒪᐃᖏᓪᓗᓂ. 
 
ᑖᒃᑯᐊ ᐆᒪᔪᓕᕆᔨᕐᔪᐊᑦ ᑮᓇᐅᔭᓕᐅᕋᓱᐊᕈᑎᖃᕐᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ ᑎᒥᖁᑎᒋᔭᐅᖏᑦᑐᑦ; ᑕᐃᒪᐃᒻᒪᑦ 
ᑐᓴᒐᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᑦ ᓱᕐᓗ ᓂᐅᕐᕈᑎᖃᕋᓱᐊᕐᓂᕐᒧᑦ ᖃᐅᔨᓴᕈᑎᐅᔪᑦ 
ᐃᓱᒪᒃᓴᖅᓯᐅᕈᑕᐅᔪ5ᓇᕋᔭᖏᑦᑐᑦ ᑮᓇᐅᔭᖃᖅᑎᑕᐅᒐᔭᕐᓂᖏᓐᓄᑦ.   ᐊᔾᔨᒋᓪᓗᓂᒋᑦ, ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ ᐃᔨᒋᓂᖅᓴᐅᖏᒻᒪᑕ ᐱᓕᕆᐊᖏᑦ ᑎᒥᒧᑦ ᐊᒃᑐᐃᓂᕆᔭᖏᓐᓂᒃ ᐅᒪᔪᐃᑦ ᐅᕝᕙᓗ ᑕᐃᒪᐃᑦᑐᓄᑦ 
ᐱᔾᔪᑎᐅᔪᓄᑦ.  ᖃᐅᔨᓴᐃᓂᖅ ᓱᕈᕐᓇᖅᑐᖃᕐᒪᖔᑕ, ᐅᒪᔪᑦ ᖃᓂᒻᒪᓯᕆᔭᖏᓪᓗ, ᐊᓯᖏᓪᓗ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ 
ᑭᓯᐊᓂ ᐊᒃᑐᐊᓂᖃᖅᐸᑕ ᕿᑐᕐᖏᐅᕐᓂᖏᓐᓄᑦ ᐅᕝᕙᓗ ᐅᒪᔪᐃᑦ ᐅᓄᖅᓯᕙᓪᓕᐊᓂᖏᓐᓄᑦ, ᑕᒪᒃᑯᐊ 
ᓇᓗᓇᖅᑎᖅᓯᒪᑦᑎᐊᕆᐊᖃᕋᔭᖅᑐᑦ ᑐᒃᓯᕋᐅᑎᐅᑉ ᐃᓗᐊᓂ. 
 
ᐱᓕᕆᐊᑦ ᐱᖃᓯᐅᔾᔨᓯᒪᔪᑦ ᓄᐊᑦᑎᓂᕐᒥᒃ ᖃᕆᑕᐅᔭᒃᑯᑦ ᑐᓴᒐᒃᓴᖁᑎᖏᓐᓂᒃ ᐱᓯᒪᔭᐅᓕᕇᖅᑐᓂᒃ 
ᑮᓇᐅᔭᖃᖅᑎᑕᐅᓂᐊᖏᑦᑐᑦ, ᑭᓯᐊᓂᓕ ᐃᓚᒋᔭᐅᒃᐸᑦ ᐱᓕᕆᐊᒃᓴᒧᑦ ᐊᑐᕆᐊᖃᖅᑐᒋᔭᐅᔪᒧᑦ ᐊᖑᒻᒪᑎᔪᓄᑦ ᐅᒪᔪᐃᑦ 
ᒥᐊᓂᕆᔭᐅᓂᖏᓐᓄᑦ ᐊᒻᒪ ᖃᐅᔨᓴᖅᑕᐅᖅᑳᖁᔭᐅᔪᑦ ᓯᕗᓪᓕᐅᔾᔭᐅᓯᒪᓂᖏᓐᓄᑦ.  ᐅᓄᖅᑐᐃᖅᓱᕐᓂᖅᓴᐅᓪᓗᑎᒃ, 
ᑐᒃᓯᕋᐅᑎᐅᔪᑦ ᐱᖃᓯᐅᔾᔨᓯᒪᔭᕆᐊᖃᖅᑐᑦ ᓇᓗᓇᐃᖅᑎᖅᓯᒪᔪᓂᒃ ᑐᓐᖓᕕᖏᓐᓂᒃ ᐊᒻᒪ ᑎᑎᕋᖅᓯᒪᔪᖃᕐᓗᑎᒃ 
ᓇᓗᓇᐃᕆᔪᓂᒃ, ᒥᐊᓂᖅᓯᓂᕐᒧᑦ ᐅᕝᕙᓗ ᖃᐅᔨᓴᐃᓂᕐᒧᑦ ᑐᕌᒐᒃᓴᕆᔭᐅᔪᓂᒃ ᑐᓴᒐᒃᓴᐅᔪᑦ ᐃᑲᔪᖅᓯᓂᖃᕋᔭᕐᓂᖏᓐᓂᒃ 
ᐊᒻᒪ ᓇᓗᓇᐃᖅᓯᓗᑎᒃ ᐊᐱᖅᑯᒻᒥᒃ ᑭᐅᔭᐅᔭᕆᐊᖃᖅᑐᒥᒃ.  ᐱᓕᕆᐊᒃᓴᑦ ᐱᖃᓯᐅᔾᔨᓯᒪᔪᑦ ᓴᓇᓂᕐᒥᒃ 
ᖃᐅᔨᓴᐃᔾᔪᑎᒃᓴᓄᑦ ᐃᑲᔪᕈᑎᒃᓴᓂᒃ ᐊᒻᒪᓗ ᓴᓇᕐᕈᑎᒃᓴᖏᓐᓄᑦ (ᐱᖃᓯᐅᑎᓪᓗᒋᑦ ᖃᕆᑕᐅᔭᒃᑯᑦ ᐱᓕᕆᔾᔪᑎᒃᓴᑦ), 
ᐱᖃᓯᐅᔾᔨᓯᒪᔭᕆᐊᖃᖅᑐᑦ ᓇᓗᓇᐃᖅᓯᓯᒪᔪᓂᒃ ᑐᓐᖓᕕᖏᓐᓂᒃ ᑭᓱᒧᕐᒪᖔᑕ, ᐊᒻᒪ ᑎᑎᕋᖅᓯᒪᔪᓂᒃ 
ᓇᓗᓇᐃᖅᔾᔪᑎᖃᕐᓗᑎᒃ, ᖃᐅᔨᓴᐃᓂᐅᑉ ᑐᕌᒐᒃᓴᖏᓐᓂᒃ ᐱᓕᕆᔭᐅᔭᔪᑦ ᐃᑲᔪᖅᓯᓂᕆᒐᔭᖅᑕᖏᓐᓄᑦ,  ᐊᒻᒪᓗ 
ᑐᓂᓯᓗᑎᒃ ᐊᐱᖅᑯᑎᒋᔭᐅᔪᒥᒃ ᖃᐅᔨᓴᐃᓂᒃᑯᑦ ᑭᐅᔭᐅᓂᐊᖅᑐᒥᒃ. 
 
 
ᑐᓴᕋᓱᐊᕐᓂᕐᒧᑦ ᒪᓕᒐᐃᑦ: 
 
ᐆᒪᔪᓕᕆᔨᕐᔪᐊᑦ ᓂᕆᐅᑉᐳᑦ ᐊᒥᓲᓂᕐᓴᐃᑦ ᖃᐅᔨᔭᑦᓴᑦ ᑲᒪᒋᔭᐅᓂᐊᕆᐊᖏᑦ ᐃᑲᔪᕐᑎᒋᓗᒋᑦ ᐊᒻᒪᓗ ᐱᖃᑕᐅᓗᑎᒃ 
ᓄᓇᓕᓐᓂ ᐃᓄᐃᑦ.  ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᑦ ᐊᑦᑐᐃᔪᑦ ᐊᒥᓲᓂᕐᓴᓂᒃ ᑕᓪᓕᒪᓂᒃ ᓄᓇᓕᓐᓂᒃ, ᑎᑎᖅᑲᑦ 
ᐃᑲᔪᕐᑐᕈᑏᑦ ᐊᑦᑐᕐᑕᓂᒃ ᐊᕕᑦᑐᕐᓯᒪᔪᓂ ᐆᒪᔪᓕᕆᔨᓂᒃ ᐱᑕᖃᕆᐊᓖᑦ. 
 
ᐃᒪᐃᑉᐸᓪᓕ ᑲᒪᒋᔭᒥᒃ ᓯᕗᓕᕐᑎ ᐊᖏᕐᑕᐅᖏᑉᐸᑦ ᐅᕝᕙᓅᓐᓃᑦ ᐱᒍᓐᓇᖏᑉᐸᑕ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ 
ᐅᑯᓇᙵᑦ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ, ᐆᒪᔪᓕᕆᔨᕐᒧᐊᑦ ᓱᓕ ᑲᒪᓂᐊᕐᐳᑦ ᑮᓇᐅᔭᖃᒃᑲᐃᓂᕐᒥᒃ ᑲᒪᒋᔭᒥᒃ 
ᐱᒐᓱᐊᕐᑐᖅ ᑲᒪᓯᒪᑉᐸᑦ ᐅᔾᔨᑐᑦᓯᐊᕐᓗᓂ ᑐᓴᕐᕕᖃᕋᓱᐊᕐᓂᕐᒥᒃ, ᐊᒻᒪᓗ ᐱᑕᖃᙱᑉᐸᑦ ᓈᒻᒪᑦᓴᙱᒍᑎᓂᒃ ᓄᓇᓕᓐᓂᒃ 
(ᐃᓛᒃ ᓄᓇᓖᑦ ᓇᑦᓯᐅᔾᔨᓂᖏᒃᑲᓗᐊᕐᐸᑕ ᑎᑎᖅᑲᓂᒃ ᐃᑲᔪᕐᑐᕈᑎᓂᒃ). 
 
ᐆᒪᔪᓕᕆᔨᕐᔪᐊᑦ ᐱᒋᐊᖃᕐᐳᑦ ᐅᑯᓂᖓ ᐊᓚᒃᑲᐃᒍᑎᓂᒃ ᐅᔾᔨᑐᑦᓯᐊᕐᓗᓂ ᑐᓴᕐᕕᖃᕋᓱᐊᕐᓂᕐᓂᒃ, ᐅᑯᐊ 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᑎᖅᑲᖏᑦ ᐃᑲᔪᕐᑐᕈᑏ ᐱᔭᐅᓐᓂᖏᑉᐸᑕ: 
 



1. ᖃᓄᐃᓐᓂᒥᓂᖏᑦ ᑐᓴᕐᕕᖃᕋᓱᐊᕐᑐᓂ; 
2. ᓇᓗᓇᙱᒍᑏᑦ ᓈᒻᒪᑦᑐᒥᒃ ᑐᓴᕐᑎᑦᓯᒐᓱᐊᕐᓂᕆᐊᖏᑦ ᐊᑦᑐᕐᑕᓂᒃ ᐊᖑᓇᓱᒃᑐᓕᕆᔨᓂᒃ/ᐊᕕᑦᑐᕐᓯᒪᔪᓂ 

ᐆᒪᔪᓕᕆᔨᓂᒃ: 
a. ᐃᓘᓐᓇᑎᒃ ᑐᓴᕋᑦᓴᑦ ᑐᓂᔭᒥᓃᑦ ᑖᒃᑯᓄᖓ; ᐊᒻᒪᓗ 
b. ~ᓈᒻᒪᑦᑐᒥᒃ ᐱᕕᑦᓴᖃᒃᑲᐃᓂᖅ ᓇᓗᓇᐃᕐᑐᒋᑦ ᖃᐅᔨᒍᒪᓂᓂ ᐊᒻᒪᓗ ᐃᓱᒫᓗᑎᓂ; 

3. ᐃᓘᓐᓇᑎᒃ ᐊᖑᓇᓱᒃᑐᓕᕆᔩᑦ ᐊᒻᒪᓗ ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑭᐅᔾᔪᑎᖏᑦ ᑭᖑᓂᖓᒍᑦ ᑐᓴᕐᑎᑕᐅᒐᒥᒃ. 
 

ᐆᒪᔪᓕᕆᔨᕐᔪᐊᑦ ᓂᕆᐅᓐᓂᖃᕐᐳᑦ ᐃᒫᒃ ᑎᒥᐅᔪᑦ ᐅᓂᒃᑳᖃᕐᓂᐊᕆᐊᖏᑦ ᖃᐅᔨᔭᓂᒃ ᐱᓕᕆᐊᖏᓐᓂᒃ ᓄᓇᒥᓐᓂ. 
ᐸᕐᓇᒍᑏᑦ ᓄᓇᓕᓐᓄᑦ ᐅᓂᒃᑳᕐᓂᕐᒥᒃ ᑐᓂᔭᐅᒋᐊᓖᑦ ᐃᓚᐅᓗᑎᒃ ᐱᒐᓱᐊᕈᑎᓄᑦ.  ᐊᔾᔨᖏᑦ ᓄᓇᓕᓐᓄᑦ ᐅᓂᒃᑳᑦ 
ᑐᓂᔭᐅᒋᐊᖃᕐᒥᔪᑦ ᐆᒪᔪᓕᕆᔨᕐᔪᐊᓄᑦ.  ᐆᒪᔪᓕᕆᔨᕐᔪᐊᑦ ᐊᑐᓕᖁᔨᕗᑦ ᐃᓘᓐᓇᑎᒃ ᑲᒪᒋᔭᑦ ᐱᑕᖃᒃᑲᐃᓗᑎᒃ 
ᓄᓇᓕᓐᓂ ᐅᓂᒃᑳᖃᕐᓂᕐᒥᒃ ᖃᐅᔨᔭᓂᒃ ᑭᓯᐊᓂ ᑐᑭᓯᒪᓗᑎᒃ ᐱᔾᔪᑕᐅᓪᓗᑎᒃ ᐋᕿᓱᕐᑕᐅᒋᐊᓖᑦ ᐊᒻᒪᓗ ᐊᑭᖏᑦ 
ᑕᒪᓐᓇ ᐃᓛᓐᓂᒃᑯᑦ ᐊᔪᕐᓇᐸᒻᒪᑦ. 
 
 
ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᖏᑦ 
 
ᐅᑯᐊ ᐅᓂᒃᑳᓕᐅᕆᐊᖃᕐᓂᕐᒧᑦ ᒪᓕᒐᕆᔭᐅᕗᑦ ᐆᒪᔪᓕᕆᔨᕐᔪᐊᓄᑦ: 
 

ᑎᓴᒪᐃᕋᕐᑕᕐᑐᑦ ᐱᒐᓱᐊᕐᓗᓂ 
ᑐᓂᓯᓯᒪᒡᕕᐅᒋᐊᓖᑦ 

ᓯᕗᓪᓖᑦ ᐱᓕᕆᐊᒧᒃ ᐊᖑᒻᒪᑎᒍᑏᑦ 
ᐊᒻᒪᓗ ᑮᓇᐅᔭᓄᑦ ᐅᓂᒃᑳᑦ 

ᑭᖑᓪᓕᕐᐹᑦ ᑲᒪᒋᔭᒧᑦ ᐊᒻᒪᓗ 
ᑮᓇᐅᔭᓄᑦ ᐅᓂᒃᑳᑦ 

ᒫᑦᓯ ᔮᓐᓄᐊᕆ 15 ᔫᓂ 30 
ᔫᓂ ᐄᑉᕆᓕ 15 ᓰᑎᒻᐱᕆ 30 

ᓰᑎᒻᐱᕆ ᔪᓚᐃ 15 ᑏᓯᒻᐱᕆ 31 
ᑏᓯᒻᐱᕆ ᐅᑦᑑᐱᕆ 15 ᒫᑦᓯ 31 

   
ᑲᒪᒋᔭᖃᖅᐳᑦ ᐱᓕᕆᐊᖑᔪᒧᑦ ᓯᕗᓕᖅᑎᐅᔪᖅ ᑐᑭᒧᐊᒃᑎᑦᑎᓂᕐᒥᒃ ᑐᓂᓯᓂᕐᒧᑦ ᑕᐃᒪᐃᑦᑐᓂᒃ ᐅᓂᒃᑳᓕᐊᓂᒃ.  
ᑐᓂᓯᖏᑉᐸᑕ ᑐᓂᔭᕆᐊᖃᖅᑐᓂᒃ ᐅᓂᒃᑳᓕᐊᓂᒃ ᐅᓪᓗᐊᓂ ᑐᓂᓯᕝᕕᒃᓴᖏᑕ ᐅᓂᒃᑳᓂᒃ ᐅᕝᕙᓗ 
ᐋᖅᑭᒡᓱᖅᓯᒪᓂᖏᓐᓂᒃ ᒪᓕᒃᓯᒪᖏᑉᐸᑕ ᓇᓗᓇᐃᖅᑕᐅᓯᒪᔪᓂᒃ ᑮᓇᐅᔭᖃᖅᑎᑕᐅᓂᖏᓐᓄᑦ ᒪᓕᒐᖏᓐᓂ ᓯᕗᓂᒃᓴᒥ 
ᑐᒃᓯᕋᐅᑎᓕᐅᖅᐸᑕ ᐊᖏᖅᑕᐅᓐᖏᑐᐃᓐᓇᕆᐊᖃᖅᑐᑦ ᐃᓄᐃᑦ ᑎᒥᖁᑎᖏᓐᓂᑦ. 
  
ᐅᓂᒃᑳᓕᐊᑦ ᑐᓂᔭᐅᔪᓐᓇᖅᑐᑦ ᖃᕆᑕᐅᔭᒃᑯᑦ ᑎᑎᕋᕐᕕᖓᒍᑦ (ᑕᐃᒪᐃᑦᓱᒪᒐᔪᒃᑐᑦ), ᓱᒃᑲᔪᒃᑯᑦ ᐅᕝᕙᓗ 
ᑎᑎᖅᑲᕐᓂᐊᕐᕕᒃᑯᑦ. ᑕᐃᒪᓕ ᖃᕆᑕᐅᔭᒃᑯᑦ ᑐᓂᓯᓂᐊᕈᕕᑦ, ᐊᐅᓪᓚᖅᑎᑦᓯᒋᐊᑐᖏᑦᑐᑎᑦ ᑎᑎᖅᑲᓂᒃ ᐸᐃᑉᐹᒃᑰᖅᑐᓂᒃ.  
ᐊᔾᔨᖏᑦ ᐅᓂᒃᑳᓕᐊᑦ ᐃᓕᓴᕆᔭᐅᒐᔭᖅᑐᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᖃᕆᑕᐅᔭᒃᑯᑦ ᑐᓂᔭᐅᑎᓪᓗᒋᑦ. 
ᖃᕆᑕᐅᔭᒃᑯᑦ ᑐᓂᓯᓂᐊᖅᑎᓪᓗᒋᑦ ᐅᓂᒃᑳᓂᒃ, ᐅᓂᒃᑳᑉ ᐊᑎᖓ ᓇᓗᓇᖅᑕᐅᓯᒪᓗᓂ ᐊᑐᓂ ᐅᓂᒃᑳᓂ ᐃᒪᓐᓇ: <NWSF 
ᐱᓕᕆᐊᑉ ᓇᓴᐅᑎᖓ> <ᑎᒥ> <ᖃᓄᐃᑦᑑᓂᖓ ᐅᓂᒃᑳᑉ> <ᐅᓪᓗᐊ ᑐᓂᔭᐅᓂᖓᑕ (ᐊᕐᕌᒍ/ᑕᖅᑭᖅ/ᐅᓪᓗᖅ)> (ᓱᕐᓗ 
ᐃᒪᓐᓇ. 214-09-01-ᐊᐅᓱᐃᑦᑐᕐᒥ ᐊᖑᓇᓱᒃᑐᓕᕆᔨᒃᑯᑦ ᐊᑯᓐᓂᖅᓱᖅᑐᒃᑯᑦ ᐱᓕᕆᐊᒧᑦ ᐅᓂᒃᑳᖓᑦ-100115). 
  
ᑐᒃᓯᕋᐅᑎᑦ ᐅᖓᕙᕆᐊᖁᔨᓪᓗᑎᒃ ᑮᓇᐅᔭᖃᒃᑲᐃᒍᑎᓂᒃ ᐅᓂᒃᑳᓕᐅᕐᓂᕐᒧᑦ ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖅᑐᑦ ᐊᑐᓂ 
ᑐᒃᓯᕋᖅᑕᐅᔪᑦ ᒪᓕᒡᓗᒋᑦ, ᑕᐃᒪᓕ ᐊᐃᕙᓂᖃᑦᓯᐊᖅᐸᑕ ᑐᓂᔭᐅᔪᓐᓇᖅᑐᑦ ᐅᖓᕙᕆᐊᕈᑎᒥᒃ.  ᑐᒃᓯᕋᐅᑎᑦ 
ᐅᖓᕙᕆᐊᖁᔨᓪᓗᑎᒃ ᑐᓂᔭᐅᔪᓐᓇᖅᑐᑦ ᐆᒪᔪᓕᕆᔨᕐᔪᐊᑦ ᑎᑎᕋᖅᓯᒪᔪᑎᒍᑦ ᐱᓇᓱᐊᕈᓯᒃ ᒪᕐᕉᒃ ᓯᕗᕐᖓᒍᑦ 
ᐃᓱᓕᓚᐅᖏᓐᓂᖓᓂ ᐅᓂᒃᑳᓕᐊᓂᒃ ᑐᓂᓯᕝᕕᒃᓴᐅᔪᖅ. ᑕᐃᒪᓕ ᐅᖓᕙᕆᐊᖁᔨᑎᓪᓗᒋᑦ ᐊᖏᖅᑕᐅᒃᐸᑕ 
ᐊᖏᖃᑎᒌᒍᑎᖃᕆᐊᖃᖅᑐᑦ ᐃᓱᓕᕝᕕᒃᓴᖓᓂᒃ ᐅᓪᓗᖓᓂᒃ ᐅᓂᒃᑳᓕᐊᑦ ᑐᓂᔭᐅᓂᒃᓴᖓᑕ ᐋᔨᖃᑎᒋᔭᐅᓗᓂ 
ᓯᕗᓕᖅᑎᒋᔭᐅᔪᖅ ᐱᓕᕆᐊᒧᑦ ᐊᒻᒪ ᐆᒪᔪᓕᕆᔨᕐᔪᐊᓄᑦ.  
 
ᐃᓘᓐᓇᖏᑦ ᐅᓂᒃᑳᓕᐊᑦ ᑐᓂᔭᐅᔪᑦ ᑭᖑᕙᕐᓗᓂ ᐅᓪᓗᖅ ᑐᓂᓯᕝᕕᒃᓴᒧᑦ ᑭᖑᓂᑦᑎᓐᓂᓗ ᐊᖏᖅᑕᐅᓯᒪᖏᓪᓗᑎᒃ 
ᐅᖓᕙᕆᐊᖁᔨᓂᕐᒧᑦ ᐃᓱᒪᒋᔭᐅᓂᐊᖅᑐᑦ ᑭᖑᕙᖅᑐᑎᑐᑦ ᐊᒻᒪ ᑕᐃᒪᐃᓕᑎᓪᓗᒍ ᐃᓱᒪᒃᓴᖅᓯᐅᕈᑕᐅᓂᐊᖅᐳᑦ 
ᓯᕗᓂᒃᓴᒥ ᑮᓇᐅᔭᖃᖅᑎᑕᐅᓂᕐᒧᑦ ᑐᒃᓯᕋᐅᑎᓕᐅᖅᑎᓪᓗᒍ.   
 



ᐊᑯᓐᓂᖅᓱᖅᑐᒃᑯᑦ ᐱᓕᕆᐊᒧᑦ ᐅᓂᒃᑳᓕᐊᖅ 
 
ᐊᑑᑎᒋᔭᖓ ᐅᑯᐊ ᐊᖑᒻᒪᑎᒍᑏᑦ ᐱᑕᖃᒃᑲᐃᓂᖅ ᐆᒪᔪᓕᕆᔨᕐᔪᐊᓄᑦ ᑐᓴᕋᑦᓴᓂᒃ ᐱᕙᓕᐊᓂᖓᓄᑦ ᑲᒪᒋᔭᐅᑉ 
ᓯᕗᕐᖓᒍᑦ ᓄᑖᑦ ᑐᑦᓯᕋᐅᑏᑦ ᑲᒪᒋᔭᐅᓂᖏᑕ ᐊᒡᒋᕐᑐᒧᑦ ᐊᒡᕌᒍᒧᑦ.  ᓯᕗᓪᓖᑦ ᑲᒪᒋᔭᒧᑦ ᐊᖑᒻᒪᑎᒍᑏᑦ ᒪᓕᒋᐊᓖᑦ 
ᐋᕿᑦᓯᒪᓂᖃᕐᓗᒋᑦ ᐱᑕᖃᕐᑎᑕᒥᒃ ᐊᓪᓕᕐᓂ. 
  
ᐱᑕᖃᙱᒃᑯᑦ ᓇᓗᓇᐃᕐᑕᒥᒃ ᐋᕿᑦᓯᒪᒋᐊᖃᕐᓂᖓᓂᒃ ᓯᕗᓪᓖᑦ ᐊᖑᒻᒪᑎᒍᑏᑦ, ᑭᓯᐊᓂ ᐱᑕᖃᕆᐊᓖᑦ ᓇᓗᓇᐃᕐᓯᓗᑎᒃ 
ᐱᔭᕇᕐᑕᐅᒪᔪᓂᒃ ᐱᓕᕆᐊᓂᒃ, ᑕᐃᒪᙵᑦ ᐊᒻᒪᓗ ᐸᕐᓇᑕᓂᒃ ᐱᓕᕆᐊᖑᓂᕐᒥᒃ ᓱᓕ ᐱᔭᕇᕐᑕᐅᖏᑦᑐᓂᒃ, ᖃᐅᔨᒪᔭᑦ 
ᐅᕝᕙᓘᓐᓃᑦ ᓂᕆᐅᒋᔭᑦ ᐊᓚᒃᑲᕐᓂᐊᕆᐊᖏᑦ, ᐃᖅᑲᓇᐃᔭᕐᑎᑦᓯᓂᖅ ᐊᒻᒪᓗ ᐱᓕᒻᒪᑦᓴᐃᓂᖅ ᐱᑕᖃᕐᑎᑕᑦ 
ᓄᓇᕗᑦᒥᐅᓄᑦ ᐊᒻᒪᓗ ᓯᕗᓂᑦᑎᓐᓂ ᐸᕐᓇᒍᑕᐅᔪᑦ.  ᓯᕗᓪᓖᑦ ᐊᖑᒻᒪᑎᒍᑏᑦ ᓇᓗᓇᐃᔭᕐᓯᒪᑦᓯᐊᕆᐊᖃᙱᑦᑐᑦ 
ᑕᐃᒪᐃᑎᓪᓗᒋᑦ ᑭᖑᓪᓕᕐᐹᑦ ᐅᓂᒃᑳᑦ ᐊᒻᒪᓗ ᐊᒥᓲᓂᕐᓴᐅᖏᓪᓗᑎᒃ 4ᓂᒃ ᒪᑉᐱᒐᖏᑦ.  ᐅᑯᐊ ᑲᒪᒋᔭᑦᓴᑦ ᐱᑕᖃᕆᐊᓖᑦ 
ᐃᓚᐅᓗᑎᒃ ᐱᒋᐊᕐᓂᖓᓂᒃ ᓯᕗᓪᓖᑦ ᐊᖑᒻᒪᑎᒍᑏᑦ. 
   
ᐱᑕᖃᕆᐊᓖᑦ ᑐᓴᕋᑦᓴᑦ ᓯᕗᓪᓕᕐᓂ ᑲᒪᒋᔭᓄᑦ ᐊᖑᒻᒪᑎᒍᑎᓂ: 
  
1.  ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᐅᑉ ᓇᒻᒪᖓ: (ᐃᒻᒪᖃ 214−09−01) 
2. ᑲᒪᒋᔭᐅᑉ ᑕᐃᔭᐅᓂᖓ: ᐱᑕᖃᕐᓗᑎᒃ ᐊᑕᐅᓯᕐᒥᒃ ᒪᒡᕉᓐᓄᑦ ᐅᖃᐅᓯᕐᓂᒃ ᑕᐃᔭᐅᓂᖓᓄᑦ ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 

ᐃᒡᕕᑦ ᐱᒐᓱᐊᕈᑎᖓᓂ ᑮᓇᐅᔭᓂᒃ. 
3. ᑲᒪᒋᔭᒧᑦ ᓯᕗᓕᖅᑎ: ᐊᑎᖓᓂᒃ ᐊᒻᒪ ᐅᖄᓚᕕᐅᒍᓐᓇᕐᑐᑦ, ᐃᓚᐅᓗᑎᒃ ᐅᖄᓚᐅᑦ ᐊᒻᒪᓗ ᖃᕋᓴᐅᔭᒃᑯᑦ ᑐᕌᕈᑦ 

ᐃᓕᓐᓂᒃ ᐅᖃᕐᕕᐅᒍᓐᓇᕐᑐᑦ. 
 
ᑭᖑᓪᓕᖅᐹᒥ ᐱᓕᕆᐊᒧᑦ ᐅᓂᒃᑳᓕᐊᑦ 
 
ᑭᖑᓪᓕᕐᐹᑦ ᑲᒪᒍᔭᒧᑦ ᐅᓂᒃᑳᑦ ᐊᑐᕐᑕᐅᓂᐊᕐᑐᑦ ᐆᒪᔪᓕᕆᔨᕐᔪᐊᓄᑦ ᐱᒋᐊᕈᑕᐅᓗᑎᒃ ᐋᕿᑦᓱᐃᓂᕐᒧᑦ ᐃᓱᒪᓕᐅᕈᑎᓂᒃ 
ᐱᓪᓗᒋᑦ ᐆᒪᔪᑦ ᑲᒪᒋᔭᑦ, ᑕᐃᒪᐃᑦᓴᕆᐊᖃᕐᐸᑦ.  ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ ᐃᒪᐃᑦᑐᑦ, ᐊᒻᒪᓗ ᒪᓕᒋᐊᓖᑦ 
ᐋᕿᑦᓯᒪᓂᖃᕐᓗᑎᒃ ᐱᑕᖃᕐᑎᑕᒥᒃ ᐊᓪᓕᕐᓂ. 
  
ᑭᖑᓪᓕᖅᐹᒥ ᑲᒪᒋᔭᒧᑦ ᐅᓂᒃᑳᑦ ᐱᑕᖃᕆᐊᓖᑦ ᐃᓘᓐᓇᖏᓐᓂᒃ ᐊᑐᕐᑐᓂᒃ ᖃᐅᔨᔭᓂᒃ ᐊᒻᒪᓗ ᐱᔭᕇᕈᑎᓂᒃ 
ᖃᐅᔨᓴᕐᓂᕐᒥ.  ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ ᓇᓗᓇᐃᔭᕐᓯᒪᒋᐊᓖᑦ ᐊᔪᕐᓇᖏᑉᐸᑦ, ᐃᓚᐅᓗᑎᒃ ᐃᓘᓐᓇᑎᒃ 
ᑲᒪᔾᔪᑎᓄᑦ ᑐᓴᕋᑦᓴᑦ.  ᐱᑕᖃᙱᑦᑐᖅ ᖃᑦᓯᐅᒋᐊᖃᕐᒪᖔᑕ ᒪᑉᐱᕐᑐᒐᑦ ᑭᖑᓪᓕᕐᐹᓂ ᑲᒪᒋᔭᓄᑦ ᐅᓂᒃᑳᓂ. 
  
ᐊᑕᖏᕐᓗᑎᒃ ᑮᓇᐅᔭᖃᒃᑲᐃᒍᑎᓂᒃ ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᑦ ᐃᓕᔭᐅᓂᐊᕐᑐᑦ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ 
ᐊᓚᒃᑲᐅᒪᒡᕕᖓᓄᑦ. 
 
ᐱᑕᖃᕆᐊᓖᑦ  ᐊᕿᓱᕐᓯᒪᓂᖏᓐᓂ ᑭᖑᓪᓕᕐᐹᑦ ᑲᒪᒋᔭᒧᑦ ᐅᓂᒃᑳᓂ: 
  
1.  ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᐅᑉ ᓇᒻᒪᖓ: (ᐃᒻᒪᖃ 3−09−01) 
2. ᑲᒪᒋᔭᐅᑦ ᑕᐃᔭᐅᓂᖓ: ᐱᑕᖃᕐᓗᑎᒃ ᐊᑕᐅᓯᕐᒥᒃ ᒪᒡᕉᓐᓄᑦ ᐅᖃᐅᓯᕐᓂᒃ ᑕᐃᔭᐅᓂᖓᓄᑦ ᑕᐃᒫᒃ ᓇᓗᓇᐃᕐᑕᐅᒪᒻᒪᑦ 

ᐃᒡᕕᑦ ᐱᒐᓱᐊᕈᑎᖓᓂ ᑮᓇᐅᔭᓂᒃ. 
3. ᑲᒪᒋᔭᒧᑦ ᓯᕗᓕᖅᑎ: ᐱᑕᖃᕐᓗᑎᒃ ᐊᑎᖓ ᐊᒻᒪᓗᑦ ᑐᓴᕐᕕᐅᒍᓐᓇᕐᑐᖅ, ᐃᓚᐅᓗᑎᒃ ᐅᖄᓚᐅᑦ ᐊᒻᒪᓗ ᖃᕋᓴᐅᔭᒃᑯᑦ 

ᑐᕌᕈᑦ ᐃᓕᓪᓐᓂᒃ ᐅᖃᕐᕕᐅᒍᓐᓇᕐᑐᑦ. 
4. ᓇᐃᓈᖅᓯᒪᔪᑦ:  ᐱᑕᖃᕐᓗᑎᒃ ᑲᒪᔾᔪᑎᓕᕆᙱᑦᑐᓄᑦ ᓇᐃᓈᕈᑏᑦ ᐃᒡᕕᑦ ᑲᒪᒋᔭᖓᓄᑦ. 
5. ᑲᒪᒋᔭᒧᑦ ᑐᕌᒐᐅᔪᑦ: ᐱᑕᖃᕐᓗᒋᑦ ᕿᒥᒡᕈᒍᑏᑦ ᑲᒪᒋᔭᐅᑉ ᑐᕌᒐᖏᓐᓂᒃ ᐊᒻᒪᓗ ᐱᔭᕇᕐᑕᐅᒪᔪᓂᒃ. 
6.  ᓴᓇᕐᕈᑎᑦ ᐊᒻᒪ ᐱᐅᓯᖏᑦ:  ᑐᓂᓗᒋᑦ ᑐᓴᕋᑦᓴᑦ ᓴᓇᒡᕈᑎᓄᑦ ᐊᒻᒪᓗ ᐱᐅᓯᖏᓐᓄᑦ ᐊᑐᕐᑕᐅᔪᑦ ᖃᐅᔨᓴᕐᓂᕐᒥ 

ᑲᒪᒋᔭᒥ. 
7.  ᖃᐅᔨᔭᑦ:  ᐱᑕᖃᕐᓗᒋᑦ ᕿᒥᒡᕈᒍᑏᑦ ᖃᐅᔨᔭᓂᒃ ᖃᐅᔨᓴᕐᓂᕐᒥ, ᐃᓚᐅᓗᑎᒃ ᐃᓘᓐᓇᑎᒃ ᓈᓴᐅᑏᑦ ᓄᐊᑕᑦ. 
8.  ᐅᖃᐅᓯᒃᓴᑦ/ᐊᐅᓚᑦᓯᓂᕐᒧᑦ ᐊᑦᑐᐃᒍᑏᑦ: ᐱᑕᖃᕐᓗᒋᑦ ᓇᓗᓇᐃᔭᐅᑏᑦ ᐱᑕᖃᑐᐃᓐᓇᕆᐊᓕᓐᓂᒃ ᒫᓐᓇ ᐊᒻᒪᓗ 

ᓯᕗᓂᑦᑎᓐᓂ ᐊᐅᓚᑦᓯᓂᕐᒧᑦ ᐊᑦᑐᐃᒍᑏᑦ ᐊᓚᒃᑲᕐᑐᑦ ᐃᒡᕕᑦ ᖃᐅᔨᓴᕐᓂᖓᓂᒃ. ᐃᓚᐅᓗᑎᒃ ᐊᑐᓕᖁᔭᑦ ᐱᓪᓗᒋᑦ 
ᐆᒪᔪᓕᕆᔨᕐᔪᐊᑦ ᐱᓕᕆᐊᕆᒋᐊᓕᖏᑦ. 



9.  ᐅᓂᒃᑳᓕᐅᕐᓂᖅ ᓄᓇᓕᖕᓄᑦ/ᐊᑐᖅᑎᓄᑦ ᐅᒪᔪᓂᒃ: ᐱᑕᖃᕐᓗᒋᑦ ᐊᖑᒻᒪᑎᒍᑏᑦ ᐃᓂᓕᐅᕈᑎᓄᑦ ᑐᓴᕐᕕᖃᕋᓱᐊᕐᓗᓂ 
ᒪᓕᑦᑐᒍ 5.2 ᐅᕙᓂ ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕈᑎᓂ.  ᓇᓗᓇᐃᕐᓗᒋᑦ ᖃᓄᐃᓕᕐᓂᖏᑦ ᐅᕝᕙᓘᓐᓃᑦ ᐊᓯᔾᔨᕈᑏ 
ᐃᓂᓕᐅᕈᑎᓄᑦ. 

10. ᖃᐅᔨᒋᐊᕐᕕᒃᓴᑦ 
 
ᓯᕗᓪᓖ ᐊᒻᒪ ᑭᖑᓪᓕᖅᐹᒥ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 
 
ᑖᒃᑯᐊ ᐅᓂᒃᑳᓕᐊᖑᔪᑦ ᐱᖁᓯᐅᔾᔨᓯᒪᔭᕆᐊᖃᖅᑐᑦ ᒥᒃᓴᐅᓴᒃᓯᓯᒪᔪᓂᒃ ᐊᑭᓕᖅᑐᕈᑕᐅᓯᒪᔪᓂᒃ ᐃᓱᓕᓪᓗᒍ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᖃᐅᔨᓴᐃᓂᖅ ᓱᓕ ᑲᔪᓯᓂᖃᖅᐸᑦ. 
 
ᓯᕗᓪᓖᑦ ᐊᒻᒪᓗ ᑭᖑᓪᓕᕐᐹᒥᒃ ᑮᓇᐅᔭᓄᑦ ᐅᓂᒃᑳᑦ ᐱᔭᐅᒋᐊᓖᑦ ᐊᒻᒪᓗ ᐃᓚᐅᓗᑎᒃ ᐅᑯᓄᖓ ᓯᕗᓪᓖᑦ ᑲᒪᒋᔭᒧᑦ 
ᐊᖑᒻᒪᑎᒍᑏᑦ ᐊᒻᒪᓗ ᑭᖑᓪᓕᕐᐹ ᑲᒪᒋᔭᒧᑦ ᐅᓂᒃᑳᑦ; ᑕᒪᕐᒥᒃ ᐅᓂᒃᑳᓕᐊᑦ ᒪᓕᒋᐊᖃᖅᑐᑦ 
ᐋᖅᑭᓱᖅᓯᒪᓂᐅᔭᕆᐊᖃᖅᑐᒥᒃ ᐊᑖᓂ ᓇᓗᓇᐃᖅᑕᐅᓯᒪᔪᓂᒃ.  ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᑦ ᒪᒃᐱᒐᖏᑦ 
ᐅᖓᑖᓄᐊᕆᐊᖃᖏᑦᑐᑦ ᒪᒃᐱᒐᐃᑦ ᒪᕐᕉᒃ.  ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ ᐊᑐᖅᑕᐅᔪᓐᓇᕐᒥᔪᖅ 
ᑭᖑᓪᓕᖅᐹᒥ ᑮᓇᐅᔭᓕᕆᓂᕐᒧᑦ ᐅᓂᒃᑳᖑᓗᓂ ᐊᑕᖏᕐᓗᑎᒃ ᖃᐅᔨᓴᐃᓂᐅᔪᑦ ᐊᒻᒪ ᑮᓇᐅᔭᓕᕆᓂᕐᒧᑦ 
ᑎᑎᕋᕆᐊᖃᖅᑐᑦ ᐱᔭᕇᖅᓯᒪᔪᐃᓐᓇᐅᒃᐸᑕ ᓯᕗᕐᖓᒍᑦ ᑐᓂᔭᐅᓚᐅᖏᓐᓂᖏᓐᓂ ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᑦ.  
ᑕᐃᒪᓕ ᐊᑯᓐᓂᖅᓱᖅᑐᒃᑯᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ ᑭᖑᓪᓕᖅᐹᖑᓗᓂ ᑮᓇᐅᔭᓕᕆᓂᕐᒧᑦ 
ᐅᓂᒃᑳᓗᓕᐊᖑᓂᐊᖅᐸᑦ,  ᑖᒃᑯᐊ ᓇᓗᓇᐃᖅᑕᐅᔭᕆᐊᖃᖅᑐᑦ ᑕᐃᒪᐃᓐᓂᖏᓐᓂᒃ ᐆᒪᔪᓕᕆᔨᕐᔪᐊᑦ ᑎᑎᕋᖅᓯᒪᔪᑎᒍᑦ 
ᐱᓕᕆᕝᕕᒃ ᑐᓂᓯᑎᓪᓗᒍ ᑎᑎᕋᖅᓯᒪᔪᓂᒃ  ᐆᒪᔪᓕᕆᔨᕐᔪᐊᓄᑦ. 
 
ᑕᐃᒪᓕ ᐊᔾᔨᒋᖏᓐᓂᖅᑕᖃᖅᐸᑦ ($1000 ᐅᕝᕙᓗ 10%ᖓᓂᒃ ᐊᑐᒐᒃᓴᖓᑕ ᓇᓕᐊᑐᐃᓐᓇᐅᑉ) ᑕᐃᑲᓐᖓᑦ 
ᑮᓇᐅᔭᖅᑐᕈᑎᒃᓴᓂᑦ ᑐᒃᓯᕋᐅᑎᐅᕐᖓᓚᐅᖅᑐᑦ ᐊᖏᖅᑕᐅᒃᐸᑕ  ᐆᒪᔪᓕᕆᔨᕐᔪᐊᓄᑦ ᓇᓗᓇᐃᖅᑕᐅᔭᕆᐊᖃᖅᑐᑦ.   
 
ᐱᑕᖃᕆᐊᓖᑦ ᐋᕿᓱᕐᓯᒪᓂᖏᑦ ᑮᓇᐅᔭᓄᑦ ᐅᓂᒃᑳᑦ: 
  
1.  ᑮᓇᐅᔭᖃᒃᑲᐃᒍᑎᓂᒃ ᑲᒪᒋᔭᐅᑉ ᓇᒻᒪᖓ: (ᓱᕐᓗ. 214-09-01) 
2. ᑲᒪᒋᔭᐅᑉ ᑕᐃᔭᐅᓂᖓ: ᐊᑕᐅᓯᕐᒥᒃ ᒪᕐᕉᖕᓄᑦ ᐅᖃᖅᓯᒪᔪᓂᒃ ᓇᓗᓇᐃᖅᓯᓯᒪᔪᑦ ᐊᑎᖓᓂᒃ ᑮᓇᐅᔭᖅᑐᕈᑎᕐᒃᓴᓂᒃ 

ᑐᒃᓯᕋᐅᑎᒋᔭᕕᑦ. 
3.  ᑲᒪᒋᔭᒧᑦ ᓯᕗᓕᖅᑎ: ᐊᑎᖓ ᐊᒻᒪ ᓇᒧᑦ ᑐᓴᕐᕕᐅᔪᓐᓇᕐᒪᖔᑦ ᓇᓗᓇᐃᕐᓗᒍ, ᐅᖄᓚᐅᑎᖓ ᖃᕆᑕᐅᔭᒃᑯᓪᓗ 

ᑐᕌᕈᑎᖓ. 
4. ᓯᕗᓪᓕᕐᒥ ᐱᓕᕆᐊᒃᓴᒧᑦ ᑮᓇᐅᔭᖅᑐᕈᑎᒃᓴᑦ: ᑐᓂᓯᓗᓂ ᐊᔾᔨᖓᓂᒃ ᑮᓇᐅᔭᖅᑐᕈᑎᒃᓴᖏᓐᓄᑦ ᑎᑎᕋᖅᓯᒪᔪᓂᒃ 

ᑐᒃᓯᕋᐅᑎᖓᓐᓂᓐᖔᖅᑐᓂᒃ ᐊᖏᖅᑕᐅᓯᒪᔪᓂᒃ ᐆᒪᔪᓕᕆᔨᕐᔪᐊᓄᑦ. ᑐᑭᐊᓃᑦᑐᑦ ᑲᒪᒋᔭᑦᓴᑦ ᓇᓗᓇᐃᖅᑕᐅᒍᓐᓇᕐᑐᑦ 
ᑎᑎᕋᖃᕐᓗᑎᒃ ᐊᑖᒍᑦ. 

5.  ᓯᕗᓪᓕᕐᒥ ᑮᓇᐅᔭᖃᖅᑎᑦᑎᔾᔪᑕᐅᓚᐅᖅᑐᑦ: ᑐᓂᓯᓗᑎᒃ ᓇᐃᓈᖅᓯᒪᔪᓂᒃ ᓯᒃᑭᑕᐅᑦᑕᕐᓗᑎᒃ ᐃᑲᔪᕈᑎᑦ ᑐᓂᔭᐅᓯᒪᔪᑦ  
ᐆᒪᔪᓕᕆᔨᕐᔪᐊᑦ ᐊᒻᒪ ᐊᓯᖏᓐᓂᑦ, ᑕᐃᑲᓐᖓᑦ ᐱᔭᐅᓗᑎᒃ ᑐᒃᓯᕋᐅᑎᓂᑦ ᐊᖏᖅᑕᐅᓯᒪᕙᒌᒃᑐᓂᑦ  ᐆᒪᔪᓕᕆᔨᕐᔪᐊᑦ 
ᐃᓗᓕᖃᕐᓗᑎᒃ ᓇᓗᓇᐃᖅᑕᐅᓯᒪᓂᖏᓐᓂᒃ ᖃᓄᐃᒻᒪᑦ ᐊᔾᔨᒋᖏᒻᒪᖔᒋᑦ ᓯᕗᓪᓕᕐᒥ ᑐᒃᓯᕋᐅᑎᒋᓚᐅᖅᑕᖏᓐᓂᑦ. 

6. ᓇᓗᓇᐃᖅᓯᔾᔪᑎᑦ ᐊᓯᔾᔨᖅᑐᓄᑦ:  ᑐᓂᓯᓗᓂ ᑎᑎᕋᖅᓯᒪᔪᓂᒃ ᐊᓯᔾᔨᖅᑐᖃᕐᓂᖅᐸᑦ ᓯᕗᓪᓕᕐᒥ ᐱᓕᕆᐊᒃᓴᖏᓐᓄᑦ 
ᑮᓇᐅᔭᖅᑐᕈᑎᒃᓴᖏᓐᓂ ᐅᕝᕙᓗ ᓯᕗᓪᓕᕐᒥ ᑮᓇᐅᔭᓂᒃ ᑐᓂᔾᔪᑎᒋᓚᐅᖅᑕᖏᓐᓂᑦ. 

7.  ᑮᓇᐅᔭᓄᑦ ᐅᓂᒃᑳᓕᐊᑦ: ᑐᓂᓯᓗᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᖅᓯᒪᔪᓂᒃ ᐊᑐᕐᓗᒋᑦ ᐋᖅᑭᒡᓯᒪᓂᐅᒋᐊᓖᑦ ᐊᓪᓕᕐᓂ. 
 

 
  ᐊᒥᐊᒃᑯᖏᑦ, ᐅᑎᖅᑎᑕᐅᒋᐊᓖᑦ ᐆᒪᔪᓕᕆᔨᕐᔪᐊᓄᑦ: _______________ 



    
8.  ᓇᓗᓕᓇᐃᖅᑕᐅᓂᖏᑦ ᐊᔾᔨᒋᖏᓐᓂᖏᑦ : ᑐᓂᓯᓗᓂ ᑎᑎᕋᖅᓯᒪᔪᓂᒃ ᓇᓗᓇᐃᖅᓯᓯᒪᔪᓂᒃ ᐊᔾᔨᒋᖏᓐᓂᖏᓐᓂᒃ, 

ᐱᑕᖃᖅᐸᑦ. 
9.  ᓇᓗᓇᐃᖅᑕᐅᓂᖏᑦ ᑐᓴᒐᒃᓴᑦ ᑐᓂᔭᐅᓂᖏᑦ:  ᐊᑐᕐᓗᓂ ᐊᑖᓂ ᐋᖅᑭᒡᓱᖅᓯᒪᐅᔭᕆᐊᖃᖅᑐᓄᑦ ᑎᑎᕋᖅᓯᒪᔪᓂᒃ 

ᐊᒻᒪ ᑐᓂᓗᓂᒋᑦ ᐊᑎᓕᐅᖅᓯᒪᓗᑎᒃ ᐃᓱᐊᓂ ᐅᓂᒃᑳᓕᐊᑦ: 
  
ᓱᓕᓂᕋᖅᐳᖓ ᐅᑯᐊ ᓇᓕᖅᑯᑦᑎᓯᒪᓪᓗᑎᒃ ᑎᑎᕋᖅᓯᒪᔪᖁᑎᖏᑦ ᑲᑎᒪᔨᑦ ᐱᓕᕆᐊᒃᓴᓄᑦ ᑮᓇᐅᔭᐃᑦ ᑐᓂᔭᐅᓯᒪᔪᑦ 
ᐊᒻᒪ ᑐᓂᔭᐅᓯᒪᓪᓗᑎᒃ ᒪᓕᒡᑕᐅᓪᓗᑎᒃ ᑲᑐᔾᔨᓪᓗᑎᒃ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎᑦ.  
  
      _______________________ 
      ᑲᒪᒋᔭᒧᑦ ᓯᕗᓕᖅᑎ  
  
 
ᑐᒃᓯᕋᐅᑎᐅᑉ ᕿᒥᕐᕈᓇᒃᑕᐅᓂᖓ 
 
ᕿᒥᕐᕈᓇᖕᓂᐅᑉ ᐃᖏᕐᕋᓂᖓ ᑐᒃᓯᕋᐅᑎᓂᒃ ᓄᓇᕗᒥ ᐅᒪᔪᓄᑦ ᖃᐅᔨᓴᕈᑎᒃᓴᑦ ᑮᓇᐅᔭᖁᑎᖏᓐᓄᑦ   ᐱᓕᕆᔭᐅᕙᒃᐳᖅ 
ᒪᕐᕉᓕᖅᑲᖓᓪᓗᓂ ᕿᒥᕐᕈᔭᐅᓂᖓ, ᐱᖃᓯᐅᔾᔨᓯᒪᓪᓗᑎᒃ ᓈᓴᐅᓯᖅᑐᐃᓂᒃᑯᑦ ᑎᑎᖅᓯᖃᑦᑕᕐᓂᖅ ᑐᒃᓯᕋᐅᑎᓕᐊᖑᔪᓂᒃ 
ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ ᐊᒻᒪ ᕿᒥᕐᕈᓇᒃᑕᐅᓕᖃᑦᑕᖅᑐᑦ ᑲᑎᒪᔨᖏᓐᓄᑦ ᓄᓇᕗᑦ 
ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᒫᔾᔨᒥ ᑲᑎᒪᓂᖃᖅᑎᓪᓗᒋᑦ.    
  
ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᕐᕕᖓᓐᓂ ᕿᒥᕐᕈᓇᖃᑦᑕᖅᑐᑦ ᑎᓐᖓᕕᖃᕐᖢᑎᒃ ᓈᓴᐅᓯᖅᑐᐃᓂᕐᒧᑦ 
ᐃᖏᕐᕋᓂᐅᔪᒥᒃ ᐊᑐᕐᖢᑎᒃ ᑎᓴᒪᓂᒃ ᒪᓕᒐᕐᓂᕐᒃ ᖃᑦᓯᓂᒃ ᑎᑎᕐᒪᖔᑕ ᑐᒃᓯᕋᐅᑎᑦ ᕿᒥᕐᕈᓇᖃᑦᑕᖅᑐᑦ ᑕᕝᕙᓐᖓᑦ 
ᑎᑎᕐᕕᐅᔪᓐᓇᖅᑐᒥᑦ 100ᒥᑦ: 
 

1. ᖃᐅᔨᓴᐃᓂᐅᑉ ᓯᕗᓪᓕᐅᔾᔭᐅᓯᒪᓂᖓ (25 ᑎᑎᕈᑎᑦ) 
2. ᐱᐅᓂᖓ ᖃᐅᔨᓴᐃᓂᐅᑉ (35 ᑎᑎᕈᑎᑦ) 
3. ᑮᓇᐅᔭᖃᖅᑎᑕᐅᓂᖓ ᐊᒻᒪ ᐃᓕᓐᓂᐊᖅᑎᑦᓯᓂᐊᕐᓂᖓ (25 ᑎᑎᕈᑎᑦ) 
4. ᑐᓴᕋᓱᐊᕐᓂᖅ ᐊᒻᒪ ᐅᓂᒃᑳᓕᐅᕆᐊᖃᕐᓂᖅ (15 ᑎᑎᕈᑎᑦ) 

 
ᑐᒃᓯᕋᐅᑎᓕᐅᖅᑐᑦ ᖃᐅᔨᒪᔭᕆᐊᖃᖅᐳᑦ ᐊᑐᖏᕐᖢᑎᒃ ᑐᒃᓯᕋᐅᑎᐅᔪᑦ ᑐᓂᔭᐅᕙᖏᒻᒪᑕ  ᑮᓇᐅᔭᖃᒃᑲᐃᒍᑏᑦ 
ᕿᒥᕐᕈᓇᑦᑕᐅᓂᐊᖅᑎᓪᓗᒋᑦ ᑮᓇᐅᔭᖃᒃᑲᐃᒍᑎᓂᒃ ᕿᒥᒡᕈᓗᓂ ᑲᑎᒪᓂᕐᓄᑦ ᑲᒪᒋᔭᐅᓂᐊᕐᑐᓂᒃ ᐆᒪᔪᓕᕆᔨᕐᔪᐊᓂ 
ᑲᑎᒪᔨᐅᖃᑕᓄᑦ.  ᑐᒃᓯᕋᐅᑎᐅᔪᑦ ᓈᓴᐅᑎᑎᒍᑦ ᑎᑎᕐᓂᖃᕆᐊᖃᖅᑐᑦ ᐊᒃᐸᓯᖕᓂᖅᐹᖑᓗᓂ 50 ᑎᑎᕈᑎᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᕐᓂᐊᕐᓗᓂ. ᐃᓚᒋᓪᓗᒍ , ᐆᒪᔪᓕᕆᔨᕐᔪᐊᓂ ᑲᑎᒪᔨᐅᖃᑕᑦ ᑐᓂᔭᐅᖃᑦᑕᖅᑐᑦ ᑕᐃᒃᑯᓂᖓ 
ᑐᒃᓯᕋᐅᑎᓂᒃ ᑎᑎᕐᓂᖃᖅᑐᓂᒃ ᖁᕝᕙᓯᖕᓂᖅᐹᒥᒃ ᑲᑎᓪᓗᒋᑦ ᐅᖓᑖᓄᓗᐊᖅᓯᒪᖏᑦᑐᓂᒃ 135%ᖓᑕ ᑮᓇᐅᔭᐃᑦ 
ᐊᑐᐃᓐᓇᐅᔪᑦ ᑐᓂᐅᖅᑲᒐᒃᓴᐃᑦ.  ᐊᑕᖏᕐᖢᑎᒃ ᑎᒥᐅᔪᑦ ᐊᒻᒪ ᐱᓕᕆᐊᒃᓴᒧᑦ ᓯᕗᓕᖅᑎᐅᔪᑦ ᑐᓴᖅᑎᑕᐅᓂᐊᖅᑐᑦ 
ᑎᑎᖅᑲᑎᒍᑦ ᐆᒪᔪᓕᕆᔨᕐᔪᐊᓄᑦ ᑲᒪᒋᔭᒃᓴᖅ ᑲᔪᓯᓂᐊᕈᓂ ᑐᒡᓕᐊᓄᑦ ᕿᒥᕐᕈᓇᖕᓂᐅᑉ ᐃᖏᕐᕋᓂᖓᓄᑦ. 
 
ᑲᑎᒪᔨᑦ ᑕᖅᑲᒃᑯᓄᖓ ᑐᓴᔭᐅᓗᑎᒃ ᕿᒥᕐᕈᓇᖕᓂᐊᖅᐳᑦ ᑐᒃᓯᕋᐅᑎᓂᒃ ᑐᒡᓕᐊᓂ ᕿᒥᕐᕈᓇᖕᓇᐅᓕᖅᐸᑦ 
ᑲᑎᒪᓂᖃᖅᑎᓪᓗᒋᑦ ᑮᓇᐅᔭᖁᑎᖏᓐᓄᑦ ᑲᑎᒪᒍᑎᖃᕐᓂᕐᓂ. ᐆᒪᔪᓕᕆᔨᕐᔪᐊᓂᑦ ᐆᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᑦ 
ᑐᑭᓯᑎᑦᓯᒋᐊᕈᑎᓂᒃ ᑎᑎᖅᑲᓂᒃ ᓇᐃᓈᖅᓯᒪᔪᓂᒃ ᐊᑐᐃᓐᓇᐅᑎᑦᑎᓂᐊᖅᐳᑦ ᐱᓕᕆᐊᒃᓴᑦ ᑐᓴᒐᒃᓴᖏᑦ ᐊᑐᖅᑕᐅᓗᑎᒃ.  
ᑐᒃᓯᕋᐅᑎᓕᐅᖅᓯᒪᔪᑦ ᐅᐸᒍᑎᔭᕆᐊᑐᖏᑦᑐᑦ ᑲᑎᒪᔨᓄᑦ ᑐᒃᓯᕋᐅᑎᒥᖕᓂᒃ ᐅᖃᐅᓯᖃᕆᐊᖅᑐᕐᓗᑎᒃ.  ᑭᓯᐊᓂᓕ, 
ᑐᒃᓯᕋᐅᑎᓕᐅᖅᑐᑦ ᐃᒃᓯᕙᖃᑕᐅᔪᓐᓇᖅᑐᑦ ᑲᑎᒪᔨᑦ ᕿᒥᕐᕈᓇᓕᖅᑎᓪᓗᒋᑦ ᑐᒃᓯᕋᐅᑎᓂᒃ ᐊᒻᒪ ᑕᐃᒪᐃᖁᔭᐅᓪᓗᑎᒃ 
ᑎᓕᐅᖅᑕᐅᕗᑦ ᑭᐅᔪᓐᓇᕐᓂᐊᕐᒪᑕ ᐊᐱᖅᑯᑎᑕᖃᕐᓂᖅᐸᑦ ᑲᑎᒪᔨᓂᑦ.  ᐆᒪᔪᓕᕆᔨᕐᔪᐊᑦ ᐃᓕᓴᖅᓯᕗᑦ ᑮᓇᐅᔭᐃᑦ 
ᐊᑐᐃᓐᓇᐅᖏᓐᓇᕈᓐᓇᖏᓐᓂᖏᓐᓄᑦ ᐅᕝᕙᓗ ᐸᕐᓇᒋᐊᑐᓂᖏᓐᓄᑦ ᐅᐸᒍᑎᔭᕆᐊᒃᓴᖅ ᑲᑎᒪᔪᓄᑦ 
ᐊᔪᕐᓇᖃᑦᑕᕐᓂᖓᓄᑦ ᑕᒪᓐᓇᓗ ᐃᓱᒪᒃᓴᖅᓯᐅᕈᑕᐅᔪᓄᑦ ᐊᒃᑐᐃᓂᖃᕐᓂᐊᖏᑦᑐᖅ ᑮᓇᐅᔭᖅᑐᕈᑎᓂᒃ ᑐᒃᓯᕋᐅᑎᖏᓐᓄᑦ 
ᐅᐸᒍᑎᔪᓐᓇᖏᒃᑲᓗᐊᖅᐸᑕ. 
 
ᑕᐃᒪᓕ ᑐᓐᖓᕕᒋᓗᒋᑦ ᖁᕝᕙᓯᒃᑐᒥᒃ ᓈᓴᐅᑎᑎᒍᑦ ᑎᑎᕐᓂᖃᖅᐸᑕ ᒪᓕᒡᓗᒋᑦ ᒪᓕᒐᖏᑦ ᑐᑭᖃᖏᑦᑐᖅ 
ᐱᓕᕆᐊᒃᓴᕆᔭᐅᔪᒪᔪᖅ ᑮᓇᐅᔭᖃᖅᑎᑕᐅᓂᐊᕐᓂᖓᓂᒃ.  ᑲᑎᒪᔨᐅᔪᑦ ᐃᓱᒪᒃᓴᖅᓯᐅᕈᑎᖃᖃᑦᑕᖅᐳᑦ ᐅᓄᑲᓪᓚᒃᑐᓂᒃ 



ᐊᔾᔨᒌᖏᑦᑐᓂᒃ ᐱᔾᔪᑎᐅᔪᓂᒃ ᖃᐅᔨᒋᐊᓕᖅᑎᓪᓗᒋᑦ ᐱᓕᕆᐊᒃᓴᕆᔭᐅᔪᒪᔪᖅ ᐊᑑᑎᖃᑦᑎᐊᕐᓂᐊᕐᒪᖔᑦ 
ᑮᓇᐅᔭᖁᑎᖏᓐᓂᒃ ᐊᑐᕐᓗᑎᓂ.    
 
ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐱᔪᓐᓇᕐᓂᖃᖅᐳᑦ ᐊᑐᓕᖁᔭᓕᐅᕐᓂᕐᒥᒃ ᑐᓐᖓᕕᒋᓗᒋᑦ ᖃᐅᔨᒪᓂᕆᔭᖏᑦ ᐊᒻᒪ 
ᐱᓕᕆᔪᓐᓇᕐᓂᕆᔭᖏᑦ, ᐊᒻᒪ ᐃᒪᐃᑦᓱᒪᒍᑎᒃ ᐃᒪᐃᑦᑐᓐᓇᖅᐳᑦ: 
 

• ᐃᓱᒪᓕᐅᕐᓗᑎᒃ ᑐᒃᓯᕋᐅᑎᓕᐊᖑᔪᖅ ᐊᖑᒻᒪᑎᖕᒪᖔᑦ ᒪᓕᒐᕐᓄᑦ ᓴᓇᔭᐅᓯᒪᔪᓄᑦ ᐃᓗᐊᓂ 
ᑮᓇᐅᔭᖃᖅᑎᑦᑎᓂᕐᒧᑦ ᒪᓕᒐᖏᓐᓂ; 

• ᓇᓗᓇᐃᖅᓯᓗᑎᒃ ᐊᒻᒪ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᓯᖏᓐᓂᒃ ᑐᓴᒐᒃᓴᐅᔪᓂᒃ ᐃᓗᐊᓃᑦᑐᓂᒃ ᑐᒃᓯᕋᐅᑎᑦ 
ᐅᕝᕙᓗ ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᖏᓐᓄᑦ ᐃᓱᒪᒃᓴᖅᓯᐅᕈᑕᐅᓐᓂᖏᑦᑐᓄᑦ 
ᐊᑐᓕᖁᔭᓕᐅᖅᑎᓪᓗᒋᑦ ᑐᒃᓯᕋᐅᑎ ᑮᓇᐅᔭᖃᖅᑎᑕᐅᖁᓪᓗᒍ ᑮᓇᐅᔭᖃᖅᑎᑕᐅᖁᖏᓪᓗᒍᓘᓐᓃᑦ; 

• ᖃᐅᔨᒋᐊᕐᓗᑎᒃ ᐊᓯᐊᒍᑦ ᓈᓴᐅᓯᖅᓱᐃᓂᐅᑉ ᑎᑎᖅᓯᖃᑦᑕᕐᓂᐅᑉ ᑐᒃᓯᕋᐅᑎ ᑐᓐᖓᕕᖃᕐᒪᖔᑦ 
ᒫᓐᓇᕐᓂᓴᐅᓂᖅᐹᓂᒃ ᓯᕗᓪᓕᐅᔾᔭᐅᓯᒪᔪᓂᒃ; 

• ᕿᒥᕐᕈᓇᒡᓗᑎᒃ ᐊᒻᒪ ᐊᑐᓕᖁᔭᓕᐅᕐᓗᑎᒃ ᐊᔾᔨᒋᓐᖏᑕᖏᓐᓂᒃ ᐊᑭᖃᖁᓪᓗᒋᑦ ᑐᒃᓯᕋᐅᑎᐅᔪᑦ 
ᑮᓇᐅᔭᖅᑐᕈᑎᒃᓴᓄᑦ; ᐊᒻᒪᓗ 

• ᓴᓇᓗᑎᒃ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑦᓯᓂᕐᒧᑦ ᒪᓕᒐᕐᓂᒃ ᓯᕗᕐᖓᒍᑦ ᑐᓂᓯᓚᐅᖏᓐᓂᖏᓐᓂᒃ 
ᑮᓇᐅᔭᖅᑐᕈᑎᒃᓴᐅᓂᐊᖅᑐᓂᒃ. 

 
ᓈᓴᐅᑎᓕᕐᓱᐃᓂᕐᒧᑦ ᒪᓕᒐᖏᑦ:  ᒥᐊᓂᖅᓯᓂᕐᒧᑦ ᐊᒻᒪ ᖃᐅᔨᓴᐃᓂᕐᒧᑦ ᓯᕗᓪᓗᐅᔾᔭᐅᓯᒪᔪᑦ 
 
ᒥᐊᓂᖅᓯᓂᕐᒧᑦ ᐊᒻᒪ ᖃᐅᔨᓴᐃᓂᕐᒧᑦ ᓯᕗᓪᓕᐅᔾᔭᐅᓯᒪᔪᑦ ᓈᓴᐅᑎᑎᒍᑦ ᑎᑎᖅᑐᖅᑕᖃᑦᑕᖅᐳᑦ ᓄᓇᕗᑦ 
ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐅᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ ᑐᓐᖓᕕᒋᔭᐅᓪᓗᑎᒃ  ᓄᓇᕗᑦ ᐅᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᐅᒪᔪᓂᒃ ᒥᐊᓂᖅᓯᓂᕐᒧᑦ ᐊᒻᒪ ᖃᐅᔨᓴᐃᓂᕐᒧᑦ ᓯᕗᓪᓕᐅᔾᔭᐅᓯᒪᔪ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ 
ᐅᒪᔪᓕᕆᓂᕐᒧᑦ ᒥᐊᓂᖅᓯᔾᔪᑎᓄᑦ ᐊᒻᒪ ᖃᐅᔨᓴᖅᑕᐅᖅᑳᖁᔭᐅᔪᓄᑦ ᓯᕗᓪᓕᐅᔾᔭᐅᓯᒪᔪᓄᑦ ᑲᑎᓪᓗᒋᑦ ᑎᑎᕈᓐᓇᕐᓗᑎᒃ 
25.00ᓂᒃ. 
 
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᓯᒪᔭᖏᑦ ᓴᓇᔭᐅᖃᑦᑕᖅᐳᑦ ᑐᓐᖓᕕᒋᓪᓗᒋᑦ ᐆᒪᔪᓕᕆᔨᕐᔪᐊᑦ ᓯᕗᓪᓕᕐᒥ ᐊᒻᒪᓗ ᑐᒡᓕᐊᓂ 
ᑐᕌᒐᒃᓴᖏᑦ ᓇᓗᓇᐃᖅᑕᐅᓯᒪᔪᑦ ᓇᓴᐅᑎᖏᓐᓂ 5.2.33 ᐊᒻᒪ  5.2.34 ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᓂ.   
ᐆᒪᔪᓕᕆᔨᕐᔪᐊᑦ ᓯᕗᓪᓕᐅᑎᓯᒪᔭᖏᑦ ᓇᓂᔭᐅᔪᓐᓇᖅᐳᑦ ᐅᕙᓂ ᐆᒪᔪᓕᕆᔨᕐᔪᐊᑦ ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᐊᒻᒪ 
ᖃᐅᔨᓴᖅᑕᐅᓂᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ  ᐊᑐᐃᓐᓇᐅᔪᑦ ᐅᕙᓂ ᐆᒪᔪᓕᕆᔨᕐᔪᐊᑦ ᐊᒻᒪᓗ ᓯᕗᓂᒃᓴᑦᑎᓐᓂ 
ᐊᑐᐃᓐᓇᐅᓂᐊᖅᑐᑦ ᐅᕙᓂ  ᐆᒪᔪᓕᕆᔨᕐᔪᐊᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖓᓐᓂ (nwmb.com). ᐆᒪᔪᓕᕆᔨᕐᔪᐊᑦ 
ᓯᕗᓪᓕᐅᔾᔭᐅᓯᒪᔪᓂᒃ ᓈᓴᐅᓯᖅᑐᐃᕙᒃᐳᑦ  1ᒥᑦ ᑎᑭᓪᓗᒍ 6, ᒪᓕᒡᓗᒋᑦ ᖃᐅᔨᔭᐅᔪᑦ ᐆᒪᔪᓕᕆᔨᕐᔪᐊᓄᑦ ᐊᕐᕌᒍᑦ 
ᐱᖓᓱᑕᒫᓐ.  ᐅᓄᕐᓂᖅᐹᖑᔪᑦ ᑐᓂᔭᐅᔪᓐᓇᖅᑐᑦ ᑎᑎᕈᑎ  ᐆᒪᔪᓕᕆᔨᕐᔪᐊᓄᑦ ᓯᕗᓪᓕᐅᔭᐅᓯᒪᔪᓄᑦ ᐅᓇ 7.50 
ᓈᓴᐅᑦ. 
 
ᑖᒃᑯᐊ ᐊᒡᒍᖅᑐᖅᓯᒪᓂᕐᒥ ᐅᒪᔪᐃᑦ ᒥᐊᓂᕆᔭᐅᓂᖏᓐᓄᑦ ᐊᒻᒪ ᖃᐅᔨᓴᖅᑕᐅᓂᒃᓴᖏᓐᓄᑦ ᓯᕗᓪᓕᐅᔾᔭᐅᓯᒪᔪᑦ   
ᓴᓇᔭᐅᖃᑦᑕᖅᑐᑦ  ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ  ᐊᖅᑯᑎᖃᕐᖢᑎᒃ ᐊᒡᒍᖅᑐᖅᓯᒪᓂᕐᒥ ᐃᓕᓐᓂᐊᓯᓐᓈᑦ 
ᑲᑎᒪᑎᑦᓯᑎᓪᓗᒋᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᕐᕋᒍᑦ ᐱᖓᓱᑕᒫᓐ.  ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᔪᑦ 
ᓈᓴᐅᓯᖅᑐᖅᑕᐅᕙᒃᐳᑦ 1ᒥᑦ ᑎᑭᓪᓗᒍ 6, ᒪᓕᒡᓗᒋᑦ ᐋᖅᑭᒡᑕᐅᔪᑦ ᐊᒡᒍᖅᑐᖅᓯᒪᓂᕐᒧᑦ ᑭᒡᒐᖅᑐᖅᑎᒋᔭᐅᔪᓂᑦ.  
ᐅᓄᕐᓂᖅᐹᖑᔪᑦ ᑎᑎᕈᑎᑦ ᑐᓂᔭᐅᔪᓐᓇᖅᑐᑦ ᑖᒃᑯᓄᖓ ᓯᕗᓪᓕᐅᔾᔭᐅᓯᒪᔪᓄᑦ 17.5 ᓈᓴᐅᑦ. 
 
ᐆᒪᔪᓕᕆᔨᕐᔪᐊᓄᑦ ᓯᕗᓪᓕᐅᔾᔭᐅᓯᒪᔪᑦ 7.50 ᑎᑎᕈᑎᑦ 
ᐊᒡᒍᖅᑐᖅᓯᒪᓂᕐᒥ ᓯᕗᓪᓕᐅᔾᔭᐅᓯᒪᔪᑦ 17.50 ᑎᑎᕈᑎᑦ 

 
ᑕᐃᒪᓕ ᐱᔪᓐᓇᖁᓪᓗᖏᑦ ᑎᑎᕈᑎᓂᒃ ᑐᓂᔭᐅᔪᓐᓇᖁᓗᒋᑦ  ᐆᒪᔪᓕᕆᔨᕐᔪᐊᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ 
ᓯᕗᓪᓕᐅᔾᔭᐅᓯᒪᕗᑦ, ᐱᓕᕆᐊᑦ ᑐᕌᒐᒃᓴᓪᓗᐊᑕᖏᑦ ᑭᐅᓯᓯᒪᔭᕆᐊᖃᖅᑐᑦ ᓯᕗᓪᓕᐅᔾᔭᐅᓯᒪᔪᓂᒃ ᐊᒻᒪ ᓴᖅᑭᑦᑐᑦ 
ᐱᓕᕆᐊᒥᑦ ᐃᑲᔪᖅᓯᓂᖃᕆᐊᖃᖅᑐᑦ ᑭᐅᓯᓂᕐᒥᒃ ᓯᕗᓪᓕᐅᔾᔭᐅᓯᒪᔪᓂᒃ ᐊᖅᑯᑎᖃᕐᓗᑎᒃ ᓴᖅᑭᑦᑐᓂᒃ ᖃᐅᔨᓴᐃᓂᕐᒥᑦ.  
ᑕᐃᒪᓕ ᐱᓕᕆᐊᖅ ᑭᐅᓯᓯᒪᒃᐸᑦ ᐅᓄᑲᓪᓚᒃᑐᓂᒃ ᓯᕗᓪᓕᐅᔾᔭᐅᓯᒪᔪᓂᒃ, ᑎᑎᕈᑎᖏᑦ ᑐᓂᔭᐅᖃᑦᑕᕐᓂᐊᖅᑐᑦ 
ᒪᓕᒡᓗᑕᐅᓗᑎᒃ ᐊᑑᑎᖃᕐᓂᖅᐹᖅ ᓯᕗᓪᓕᐅᔾᔭᐅᓯᒪᔪᖅ. 
 

http://www.nwmb.com/


ᓈᓴᐅᑎᑎᒍᑦ ᑎᑎᖅᓯᓂᕐᒧᑦ ᒪᓕᒐᖏᑦ: ᐱᐅᓂᖓ ᖃᐅᔨᓴᐃᓂᐅᑉ 
 
ᐱᐅᓂᖏᑦ ᖃᐅᔨᓴᐃᓂᐅᑉ ᓈᓴᐅᑎᑎᒍᑦ ᑎᑎᕈᑎᑖᖅᑎᑕᐅᕙᒃᐳᑦ ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓄᑦ ᑐᓐᖓᕕᒋᓪᓗᒋᑦ ᐱᖓᓱᑦ ᒪᓕᒐᕆᔭᐅᔪᑦ, ᐅᓄᕐᓂᖅᐹᓂᒃ ᑎᑎᕈᓐᓇᖅᑎᓪᓗᒋᑦ 35.00 
ᑎᑎᕈᑎᓂᒃ. 
 
ᐱᐅᓯᖓ ᐊᒻᒪ ᐱᓕᕆᐊᑉ ᐋᖅᑭᒡᓯᒪᓂᖓ 20.00 ᑎᑎᕈᑎᑦ 
ᐱᓕᕆᐊᒃᓴᐅᔪᖅ ᑐᓴᒐᒃᓴᓂᒃ ᑐᓂᓯᓂᐊᖅᐸ ᐊᑐᖅᑕᐅᔪᓐᓇᕋᔭᖅᑐᓂᒃ ᐆᒪᔪᓕᕆᔨᕐᔪᐊᑦ 
ᐆᒪᔪᓄᑦ ᒥᐊᓂᖅᓯᔾᔪᑕᐅᓗᓂ ᓯᕗᓂᒃᓴᑦᑎᓐᓂ 
(1-3 ᐊᕐᕌᒍᑦ)? 

10.00 ᑎᑎᕈᑎᑦ 

ᐱᓕᕆᐊᒃᓴᑦ ᐊᑐᕐᓂᐊᖅᑐᑦ ᐃᓄᐃᑦ ᖃᐅᔨᒪᔭᑐᑎᖃᖏᓐᓂᒃ ᐊᒻᒪᓗ ᐃᓄᐃᑦ ᐊᕙᑎᒧᑦ 
ᖃᐅᔨᒪᔭᑐᖃᖏᓐᓂᒃ ᐊᒻᒪ ᐅᓪᓗᒥᓯᐅᑎᓂᒃ ᖃᐅᔨᓴᖅᑎᑦ ᖃᐅᔨᓴᕈᓯᖏᓐᓂᒃ 5.00 ᑎᑎᕈᑎᑦ 

 
 
 
 
ᓈᓴᐅᑎᑎᒍᑦ ᑎᑎᖅᓯᓂᕐᒧᑦ ᒪᓕᒐᖏᑦ: ᑮᓇᐅᔭᖃᖅᑎᑦᓯᓂᕐᒧᑦ ᐊᒻᒪ ᐃᓕᓐᓂᐊᖅᑎᑦᓯᓂᕐᒧᑦ 
 
ᑮᓇᐅᔭᖃᖅᑎᑕᐅᓂᖏᓐᓄᑦ ᐊᒻᒪ ᐃᓕᓐᓂᐊᖅᑎᑦᓯᓂᐊᕐᓂᖏᓐᓄᑦ ᓈᓴᐅᑎᑎᒍᑦ ᑎᑎᕈᑎᑖᖅᑎᑕᐅᕙᒃᐳᑦ ᓄᓇᕗᑦ 
ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐅᒪᔪᓕᕆᓂᕐᒧᑦ ᐃᖅᑲᓇᐃᔭᖅᑎᖏᓐᓄᑦ ᑐᓐᖓᕕᒋᓪᓗᒋᑦ ᐱᖓᓱᑦ ᒪᓕᒐᐃ,ᑦ ᐅᓄᕐᓂᖅᐹᑦ 
ᑎᑎᕈᑕᐅᔪᓐᓇᖅᑐᑦ 25.00 ᑎᑎᕈᑎᑦ. 
 
ᑮᓇᐅᔭᑎᒍᑦ ᐃᑲᔪᓯᔾᔪᑎᖏᑦ ᑐᒃᓯᕋᖅᑑᑉ ᐱᓕᕆᐊᓴᓄᑦ ᐊᑭᒃᓴᖏᓐᓄᑦ 8.00 ᑎᑎᕈᑎᑦ 
ᑮᓇᐅᔭᑎᒍᑦ ᐃᑲᔪᖅᓯᔾᔪᑎᑦ ᐊᓯᖏᓐᓄᑦ ᑎᒥᐅᔪᑦ ᐱᓕᕆᐊᒃᓴᑦ ᐊᑭᒃᓴᖏᓐᓄᑦ 2.00 ᑎᑎᕈᑎᑦ 
ᐅᓄᕐᓂᖏᑦ ᐃᖅᑲᓇᐃᔭᖅᑎᐅᓂᐊᖅᑐᑦ ᐱᓕᕆᐊᖃᖅᑎᓪᓗᒍ ᑐᒃᓯᕋᖅᑐᖅ  5.00 ᑎᑎᕈᑎᑦ 
ᐃᓕᓐᓂᐊᖅᑎᑦᑎᓂᖅ ᐊᒻᒪ ᐃᖅᑲᓇᐃᔭᖅᑎᑦᑎᓂᖅ ᓄᓇᕗᒥᐅᑕᐅᔪᓂᒃ 10.00 ᑎᑎᕈᑎᑦ 

 
ᓈᓴᐅᑎᑎᒍᑦ ᑎᑎᕈᑎᑦ ᒪᓕᒐᖏᑦ: ᑐᓴᕋᓱᐊᕐᓂᕐᒧᑦ ᐊᒻᒪ ᐅᓂᒃᑳᓕᐅᕆᐊᖃᕐᓂᕐᒧᑦ 
 
ᑐᓴᕋᓱᐊᕐᓂᒧᑦ ᐊᒻᒪ ᐅᓂᒃᑳᓕᐅᕐᓂᕐᒧᑦ ᓈᓴᐅᑎᑎᒍᑦ ᑎᑎᕈᑎᖃᖅᑎᑦᓯᕙᒃᑐᑦ  ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᑦ ᑐᓐᖓᕕᖃᕐᖢᑎᒃ ᐱᖓᓱᓂᒃ ᒪᓕᒐᐅᔪᓂᒃ, ᐅᓄᕐᓂᖅᐹᖅ ᑎᑎᕈᑕᐅᔪᓐᓇᖅᑐᖅ 15.00 ᑎᑎᕈᑎᑦ. 
 
ᐊᒡᒍᖅᑐᖅᓯᒪᓂᕐᒥ ᓄᓇᓕᖕᓂᓘᓐᓃᑦ ᓯᕗᕐᖓᒍᑦ ᖃᐅᔨᓴᐃᓂᐅᑉ ᑐᓴᕋᓱᐊᕐᓂᖅ ᐊᒻᒪ 
ᐃᑲᔪᖅᑐᖅᑕᐅᓂᖏᑦ ᐱᓕᕆᐊᒃᓴᑦᖅ (ᐅᒃᑐᕈᑎᒋᓗᒍ, ᑎᑎᖅᑲᑦ ᐅᖄᓚᐅᑎᕕᓂᑦ) 8.00 ᑎᑎᕈᑎᑦ 

ᐸᕐᓇᐅᑎᑦ ᐅᓂᒃᑳᓕᐅᕐᓂᕐᒧᑦ ᓄᓇᓕᖕᓄᑦ (ᐅᒃᑐᕈᑎᒋᓗᒍ ᓄᓇᓕᖕᓂ ᐅᓂᒃᑳᑦ, 
ᑐᓂᐅᖅᑲᖅᑕᐅᓂᖏᓪᓗ ᐅᓂᒃᑳᓕᐊᑦ) 4.00 ᑎᑎᕈᑎᑦ 

ᐸᕐᓇᐅᑎᑦ ᐅᓄᖅᓯᓕᖅᑕᐅᓂᐊᕐᓂᖏᓐᓄᑦ ᑎᑎᕋᖅᓯᖅᒪᔪᑦ (ᐅᒃᑐᕈᑎᒋᓗᒍ 
ᓄᓇᓕᖕᓄᑦ ᐅᓂᒃᑳᑦ) 3.00 ᑎᑎᕈᑎᑦ 

 
ᑐᒃᓯᕋᐅᑎᓕᐅᖅᓯᒪᔪᑦ ᓴᓐᖏᔪᒃᑯᑦ ᑎᓕᐅᖅᑕᐅᕗᑦ ᑐᓴᕋᓱᐊᖁᔭᐅᓇᑎᒃ ᐆᒪᔪᓕᕆᔨᕐᔪᐊᑦ ᐆᒪᔪᓕᕆᓂᕐᒧᑦ 
ᐃᖅᑲᓇᐃᔭᖅᑎᖏᓐᓂᒃ ᐱᓪᓗᒍ ᓈᓴᐅᓯᖅᑕᐅᓂᒃᑯᑦ ᑎᑎᕈᑎᖏᓐᓄᑦ ᑐᒃᓯᕋᐅᑎᖏᓐᓄᑦ.  ᑲᑎᓪᓗᒋᑦ ᑎᑎᕈᑎᒋᔭᐅᔪᑦ 
ᑕᖅᑲᒃᑯᓄᖓ ᓴᖅᑭᑕᐅᓂᐊᖅᑐᑦ ᑲᑎᒪᔨᑦ ᕿᒥᕐᕈᓇᓕᖅᐸᑕ ᑲᑎᒪᑎᓪᓗᒋᑦ ᒫᔾᔨᒥ ᐊᒻᒪ ᐊᑐᐃᓐᓇᕈᖅᑕᐅᓂᐊᖅᑐᑦ 
ᖃᕆᑕᐅᔭᒃᑯᑦ ᐅᕙᓂ www.nwmb.com, ᑭᓯᐊᓂᓕ ᑲᑎᓪᓗᒋᑦ ᓈᓴᐅᑎᑦ ᑎᑎᕈᑕᐅᔪᑦ ᐊᐅᓪᓚᖅᑎᑕᐅᓂᐊᖏᑦᑐᑦ 
ᑐᒃᓯᕋᐅᑎᓕᐅᖅᓯᒪᔪᓄᑦ.  ᐃᓚᒋᓪᓗᒍ, ᐊᒡᒍᖅᑐᖅᓯᒪᓂᖏᑦ ᐊᒻᒪ ᐱᔾᔪᑎᖏᑦ ᑎᑎᕈᑎᖏᑕ ᐊᑐᐃᓐᓇᕈᖅᑕᐅᔪᑦ 
ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᑕᖅᑲᒃᑯᓄᖓ ᓴᖅᑭᑕᐅᕙᖏᑦᑐᑦ ᐊᒻᒪ ᑭᓯᐊᓂ ᐊᑐᐃᓐᓇᕈᖅᑕᐅᓂᐊᖅᑐᑦ 
ᑲᑎᒪᔨᓄᑦ ᑐᑭᓯᕋᐅᑕᐅᒃᐸᑕ. 
 
 
ᑐᓴᖅᑎᑦᑎᓂᖅ ᑮᓇᐅᔭᖃᖅᑎᑦᑎᓂᕐᒧᑦ ᐃᓱᒪᓕᐅᕈᑕᐅᔪᓂᒃ ᐊᒻᒪ ᑮᓇᐅᔭᖃᖅᑎᑦᑎᓂᕐᒧᑦ ᒪᓕᒐᖏᑦ 

http://www.nwmb.com/


 
ᐃᓘᓐᓇᑎᒃ ᐃᒻᒥᒃᑯᑦ ᐱᒐᓱᐊᕐᑐᑦ ᐊᒻᒪᓗ ᐱᓕᕆᒡᕕᐅᔪᑦ ᑐᓴᕐᑎᑕᐅᓂᐊᕐᑐᑦ ᑎᑎᖅᑲᑎᒍᑦ ᐅᑯᐊ ᐆᒪᔪᓕᕆᔨᕐᔪᐊᑦ 
ᑮᓇᐅᔭᖃᒃᑲᐃᓂᕐᒧᑦ ᐃᓱᒪᓕᐅᕈᑎᖏᓐᓂᒃ.  ᑲᒪᒋᔭᑦ ᐊᖏᕐᑕᐅᔪᑦ ᑮᓇᐅᔭᖃᕐᑎᑕᐅᓂᕐᒥᒃ ᑐᓴᕐᑎᑦᓯᒍᑕᐅᓂᐊᕐᒥᔪᑦ 
ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓕᓐᓂᒃ.  ᑲᒪᒋᔭᑦ ᑮᓇᐅᔭᖃᕐᑎᑕᑦ ᐅᕘᓇ ᑮᓇᐅᔭᖃᒃᑲᐃᒍᑏᑦ ᑐᓂᓯᒍᑕᐅᒋᐊᓖᑦ 
ᓇᓗᓇᐃᕐᓯᒍᑎᓂᒃ ᑎᑎᖅᑲᑎᒍᑦ ᐊᓯᖏᑦ ᓇᓗᓇᐃᕐᑕᑦ ᑮᓇᐅᔭᑦ ᑐᑦᓯᕋᐅᒻᒥ ᐊᖏᕐᑕᐅᒋᐊᖏᑕ. 
 
ᐱᓕᕆᐊᒃᓴᐃᑦ ᑕᐃᒃᑯᐊ ᐊᖑᒻᒪᑎᖏᑦᑐᑦ ᑮᓇᐅᔭᖁᑎᖏᑎᒍᑦ ᑐᓴᕋᓱᐊᕆᐊᖃᕐᓂᕐᒧᑦ ᑕᐃᑦᓱᒪᓂ 
ᑐᓴᕋᓱᐊᕆᐊᖃᖅᑎᓪᓗᒋᑦ ᑕᐃᑦᓱᒪᓂ ᐆᒪᔪᓕᕆᔨᕐᔪᐊᑦ ᐊᖏᖅᑕᐅᑎᓪᓗᒋᑦ, ᑮᓇᐅᔭᐃᑦ ᒪᓕᒐᖃᖅᑎᑕᐅᓂᐊᖅᑐᑦ 
ᐱᓕᕆᐊᒃᓴᐅᔪᖅ ᐊᖑᒻᒪᑎᓕᖁᓪᓗᒍ ᑮᓇᐅᔭᖃᒃᑲᐃᒍᑏᑦ ᑐᓴᕋᓱᐊᕆᐊᖃᕐᒧᑦ ᒪᓕᒐᖏᓐᓄᑦ.  ᑖᒃᑯᐊ ᐆᒪᔪᓕᕆᔨᕐᔪᐊᑦ 
ᐃᓚᒋᐊᖅᓯᒃᑲᓐᓂᕈᓐᓇᖅᑐᑦ ᐱᔪᒪᒍᑎᒃ ᑮᓇᐅᔭᖃᖅᑎᑕᐅᓂᖏᓐᓄᑦ ᒪᓕᒐᒃᓴᖏᓐᓂᒃ ᓯᕗᕐᖓᒍᑦ ᑮᓇᐅᔭᖅᑐᕈᑎᒃᓴᖏᑦ 
ᑐᒃᓯᕋᖅᑑᑉ ᑐᓂᔭᐅᓚᐅᖏᓐᓂᖏᓐᓂ. 
 
ᑐᑦᓯᕋᐅᑏᑦ ᐅᖓᒡᕙᕆᐊᖁᔨᓂᕐᒥᒃ ᐱᔭᕇᕋᓱᐊᕐᓗᓂ ᐆᒪᔪᓕᕆᔨᕐᔪᐊᑦ ᑮᓇᐅᔭᖃᒃᑲᐃᓂᖏᓐᓄᑦ ᒪᓕᒃᑕᐅᒋᐊᓕᓐᓂᒃ 
ᑲᒪᒋᔭᐅᕙᓐᓂᐊᕐᑐᑦ ᐊᓚᒃᑲᕋᐃᑉᐸᑕ, ᓱᓕᔪᕆᔭᐅᓕᕈᓐᓇᕐᑐᑦ ᐊᐃᕙᒍᑏᑦ ᐱᑕᖃᕐᓗᒋᑦ ᐊᖏᕐᓂᕐᒧᑦ ᐅᖓᒡᕙᕆᐊᕈᒻᒥᒃ. 
ᑐᑦᓯᕋᐅᑏᑦ ᐅᖓᒡᕙᕆᐊᖁᔨᓂᕐᒥᒃ ᐊᖏᕈᑕᐅᒪᔪᒥ ᑐᓂᓯᓯᒪᒡᕕᐅᒋᐊᓕᒻᒥᒃ ᐋᔩᕈᑎᖃᕐᓗᓂ ᑲᒪᒋᔭᒥᒃ ᓯᕗᓕᕐᑎᒧᑦ 
ᐊᒻᒪᓗ ᐆᒪᔪᓕᕆᔨᕐᔪᐊᑦ. 
 
ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑎᑦ:  
 
ᑮᓇᐅᔭᖃᕐᑎᑕᐅᓂᕐᒧᑦ ᒪᓕᒃᑕᐅᒋᐊᓖᑦ ᐱᔭᕇᕐᑕᐅᑉᐸᑕ, ᐆᒪᔪᓕᕆᔨᕐᔪᐊᑦ ᐋᔩᕈᑎᖃᕐᓂᐊᕐᑐᑦ ᐃᑲᔪᕐᓯᓂᕐᒧᑦ 
ᐊᖏᖃᑎᒌᒍᒻᒥᒃ ᐱᖃᑎᒋᓗᒋᑦ ᐊᑕᔪᑦ ᐃᓄᐃᑦ ᑎᒥᖁᑎᖏᑦ.  ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᑐᓴᕐᑎᑦᓯᓂᐊᕐᑐᑦ 
ᑲᒪᒋᔭᒧᑦ ᓯᕗᓕᕐᑎᒥᒃ ᐋᔩᕈᑎᒋᓗᒍ ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ. 
 
 
ᐊᕐᕌᒍᑕᒫᓐ ᐊᑐᖅᑕᐅᔪᒃᓴᑦ ᐋᖅᑭᒡᓱᖅᓯᒪᓂᖏᑦ ᑮᓇᐅᔭᖁᑎᖏᓐᓄᑦ ᐊᒻᒪᓗ ᐱᒻᒪᕆᐅᑎᐅᔪᑦ ᐅᓪᓗᐃᑦ 
 
ᐃᓄᓐᓂᒃ ᐊᒻᒪᓗ ᓄᓇᓕᓐᓂᒃ ᑐᙵᕕᖃᕐᑐᑦ ᑎᒥᐅᔪᑦ ᑐᓴᕐᑎᑕᐅᓗᑎᒃ ᐅᑯᓂᖓ 

• ᖃᓄᑐᐃᓐᓇᖅ ᐊᓯᔾᔨᕈᑎᓂᒃ ᑮᓇᐅᔭᖃᒃᑲᐃᒍᑏᑦ ᐊᑐᐊᒐᖏᓐᓄᑦ; 
• ᖃᓄᑐᐃᓐᓇᖅ ᐊᓯᔾᔨᕈᑎᓂᒃ ᐆᒪᔪᓕᕆᔨᕐᔪᐊᑦ ᐊᒻᒪᓗ ᐊᒡᒍᑐᕐᓯᒪᔪᓂ ᐆᒪᔪᓕᕆᔩᑦ 

ᐊᐅᓚᑦᓯᓂᕐᒧᑦ ᐊᒻᒪᓗ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᖁᔭᖏᓐᓄᑦ; ᐊᒻᒪᓗ 
• ᖃᓄᑐᐃᓐᓇᖅ ᐊᓯᔾᔨᕈᑎᓂᒃ ᐱᓯᒪᒡᕕᐅᒋᐊᓖᑦ ᐅᓪᓗᖏᓐᓄᑦ ᑲᒪᒋᔭᒥᒃ ᐱᒐᓱᐊᕐᓗᓂ 

ᑭᖑᓪᓕᕐᒥ ᑮᓇᐅᔭᖃᕐᓇᕐᒥ ᐊᒡᕌᒍᒥ. 

ᐅᑦᑑᐱᕆ 31 

ᐆᒪᔪᓕᕆᔨᕐᔪᐊᑦ ᑲᑎᒪᓗᑎᒃ ᐃᓱᒪᓕᐅᕐᓗᑎᒃ ᖃᓄᑎᒋ ᑮᓇᐅᔭᓂᒃ ᐱᑕᖃᕐᓂᐊᕐᒪᖔᑦ ᑭᖑᓪᓕᕐᒥ 
ᑮᓇᐅᔭᖃᕐᓇᕐᒥ ᐊᒡᕌᒍᒥ. ᑏᓯᒻᐱᕆ 

 
ᐱᒐᓱᐊᕈᑏᑦ ᑐᓂᔭᐅᒍᓐᓇᕐᑐᑦ ᖃᖓᑐᐃᓐᓇᒃᑯᑦ ᐊᒡᕌᒍᒥ; ᑭᓯᐊᓂ, ᑎᓴᒪᐃᕋᕐᑕᕐᑐᓂᒃ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑲᑎᒪᖃᑦᑕᕐᓂᖏᓐᓂ ᐱᒐᓱᐊᕈᑏᑦ ᐊᖏᕐᑕᐅᕙᑦᑐᑦ ᐊᑐᕐᑕᐅᓂᐊᕐᑐᑦ ᖃᐅᔨᒐᓱᐊᕐᓗᓂ ᐅᑯᓂᖓ 
ᑐᓂᓯᓯᒪᒡᕕᐅᒋᐊᓕᓐᓂᒃ 

ᑮᓇᐅᔭᖃᒃᑲᐃᒍᑎᓂᒃ ᐱᒐᓱᐊᕈᑏᑦ 
ᑐᓂᔭᐅᒪᒋᐊᓖᑦ ᔮᓐᓄᐊᕆ 15 ᐄᑉᕆᓕ 15 ᔪᓚᐃ 15 ᐅᑦᑑᐱᕆ 15 

ᑎᓴᒪᐃᕋᕐᑕᕐᑐᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑕ ᑲᑎᒪᒡᕕᖏᑦ ᑕᒡᕙᓂ 
ᐱᒐᓱᐊᕈᑏᑦ ᐊᖏᕐᑕᐅᕙᑦᑐᑦ 

ᒫᑦᓯ ᔫᓂ ᓰᑎᒻᐱᕆ ᑏᓯᒻᐱᕆ 

ᐆᒪᔪᓕᕆᔨᕐᔪᐊᑦ ᑐᓂᓯᔪᑦ ᑎᑎᖅᑲᑎᒍᑦ 
ᑐᓴᕐᑎᑦᓯᒍᑎᓂᒃ ᑮᓇᐅᔭᖃᒃᑲᐃᓂᕐᒧᑦ 
ᐃᓱᒪᓕᐅᕈᑎᓂᒃ 

ᕿᑎᖓᓂ-
ᐄᑉᕆᓕ ᕿᑎᖓᓂ-ᔪᓚᐃ ᕿᑎᖓᓂ-

ᐅᑦᑑᐱᕆ 
ᕿᑎᖓᓂ-
ᔮᓐᓄᐊᕆ 



ᐃᑲᔪᕐᓯᓂᕐᒧᑦ ᐊᖏᖃᑎᒌᒍᑏᑦ ᑐᓂᔭᑦ 
ᐊᒻᒪᓗ ᑮᓇᐅᔭᑦ ᑐᓂᔭᐅᓪᓗᑎᒃ ᐊᐅᒡᒍᔅᑎ 1 ᓅᕕᒻᐱᕆ 1 ᕖᕝᕗᐊᕆ 1 ᒪᐃ 1 

ᓯᕗᓪᓖᑦ ᑲᒪᒋᔭᒧᑦ ᐊᒻᒪᓗ ᑮᓇᐅᔭᓄᑦ 
ᐊᖑᒻᒪᑎᒍᑏᑦ ᔮᓐᓄᐊᕆ 15 ᐄᑉᕆᓕ 15 ᔪᓚᐃ 15 ᐅᑦᑑᐱᕆ 15 

ᑭᖑᓪᓕᕐᐹᑦ ᑲᒪᒋᔭᒧᑦ ᐊᒻᒪᓗ 
ᑮᓇᐅᔭᓄᑦ ᐅᓂᒃᑳᑦ ᔫᓂ 30 ᓰᑎᒻᐱᕆ 30 ᑏᓯᒻᐱᕆ 30 ᒫᑦᓯ 31 

 
 
ᑐᓴᕆᐊᕐᕕᒃᓴᐃᑦ ᑐᓴᒐᒃᓴᖏᑦ 
 
ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᑦ ᐊᑐᐃᓐᓇᐅᕗᑦ ᖃᓄᑐᐃᓐᓇᖅ ᐅᖃᐅᔾᔨᒋᐊᕐᓂᕐᒥᒃ ᐊᒻᒪᓗ ᑐᑭᓯᓇᕐᑎᑦᓯᒋᐊᕐᓂᕐᒥᒃ 
ᑭᓯᐊᓂ ᐊᔪᕐᑐᑦ ᐅᖃᕐᕕᖃᕐᓂᕐᒥᒃ ᑎᑎᕋᕆᐊᖓᕐᑕᓂᒃ ᐱᒐᓱᐊᕈᑎᓂᒃ ᐅᕝᕙᓘᓐᓃᑦ ᑎᑎᕋᕐᕕᖃᕐᓂᕐᒥᒃ ᐱᓪᓗᒋᑦ 
ᓇᓗᓇᐃᔭᕐᓯᒪᒍᑎᖏᑦ ᐱᒐᓱᐊᕈᑏᑦ.  ᓯᕗᕐᖓᒍᑦ ᑐᓴᕐᑎᑦᓯᓂᐅᑉ ᐆᒪᔪᓕᕆᔨᕐᔪᐊᑦ ᐃᖅᑲᓇᐃᔭᕐᑎᖏᓐᓂᒃ ᐅᑯᐊ 
ᑮᓇᐅᔭᖃᕐᑎᑕᐅᓂᕐᒧᑦ ᑐᑭᒧᐊᕈᑏᑦ ᕿᒥᒡᕈᔭᐅᑦᓯᐊᕆᐊᓖᑦ. 
 
ᐃᓘᓐᓇᑎᒃ ᑮᓇᐅᔭᖃᒃᑲᐃᒍᑎᓂᒃ ᖃᕋᓴᐅᔭᒃᑯᑦ ᐊᐱᖅᓱᕈᑏᑦ ᓇᑦᓯᐅᔾᔭᐅᒋᐊᓖᑦ ᐊᓪᓕᕐᓂ ᖃᕋᓴᐅᔭᒃᑯᑦ ᑐᕌᕈᒻᒧᑦ, 
ᑕᐃᑲᓂ ᓇᑦᓯᐅᔾᔭᐅᒐᔭᕐᐳᑎᑦ ᑲᒪᒋᐊᓕᒻᒥᒃ ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑎᐅᑉ ᐊᑎᖓᓂᒃ.  ᐃᓘᓐᓇᑎᒃ ᖃᕋᓴᐅᔭᒃᑯᑦ 
ᐊᐱᖅᑯᑏᑦ ᐃᓚᖃᕆᐊᓖᑦ ᐆᒥᖓ “NWSF inquiry” ᑕᒡᕙᓂ ᑭᓲᓂᖓᓄᑦ ᑎᑎᕋᕐᕕᐅᒋᐊᓕᒻᒥ. 
 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 
ᑎᑎᖅᑲᕐᓂᐊᕐᕕᐊ 1379, ᐃᖃᓗᐃᑦ, ᓄᓇᕗᑦ, X0A 0H0 

ᐅᖄᓚᐅᑦ: (867) 975-7300 
ᓱᑲᑦᑐᒃᑯᑦ:    (867) 975-7320 

ᖃᕆᑕᐅᔭᒃᑯᑦ: receptionist@nwmb.com 
  
 


